
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ԿԱՏԱՐՈՒՄՆ ԱՊԱՀՈՎՈՂ ՄԻՋՈՑԱՌՈՒՄՆԵՐԻ ՄԱՍԻՆ

 Համաձայն «Հայաստանի Հանրապետության բյուջետային համակարգի մասին» Հա​յաս​​տանի Հան​րապետության օրենքի 23-րդ հոդվածի 4-րդ մասի պահանջի, 19-րդ հոդ​վա​ծի 3-րդ մասի, 23-րդ հոդվածի 2-րդ և 3-րդ մասերի, «Դա​տա​կան ակտերի հար​կա​դիր կա​​​տա​րումն ապահովող ծա​ռա​յության մասին» Հայաստանի Հան​րա​պետության օրենքի 25-րդ հոդվածի 5-րդ մասի, ինչպես նաև «Հայաստանի Հան​րապե​տո​ւ​թյան 2013 թվականի պետական բյու​ջեի մասին» Հայաստանի Հան​րապե​տության օրեն​քի 3-րդ և 6-11-րդ հոդ​ված​նե​րին հա​մա​պա​տաս​խան Հայաստանի Հան​րա​պե​​​տու​թյան 2013 թվա​կանի պետական բյու​ջեի կատարումն ապահովելու նպա​տակով Հայաստանի Հան​​րա​պե​տության կառավարութ​յունը  ո ր ո շ ո ւ մ   է.

1. Սահմանել` 

1) «Հայաստանի Հանրապետության 2013 թվականի պետական բյուջեի մասին» Հայաս​տա​նի Հանրապետության օրենքի`

ա. N 4 հավելվածով նախատեսված դեֆիցիտի (պակասուրդի) տարեկան գումարների ֆինան​սավորման եռամսյակային (աճողական) համամասնությունները` ըստ ֆինանսա​վոր​ման աղբյուրների և դրանց առանձին տարրերի` համաձայն N 1 հավելվածի,

բ. 6-րդ հոդվածով հաստատված եկամուտների տարեկան մուտքերի հավաքագրման եռամս​յա​կա​յին (աճողական) համամասնությունները` ըստ եկամուտների ձևավորման աղբ​յուր​​​ների դասա​կարգ​ման առանձին խմբերի` համաձայն N 2 հավելվածի,

գ. 7-րդ հոդվածով հաստատված տարեկան հատկացումների կատարման եռամս​յա​կա​յին (աճո​ղա​կան) համամասնությունները` ըստ բյուջետային ծախսերի գործառական դասա​կարգ​ման բաժին​նե​րի, խմբերի և դասերի` համաձայն N 3 հավելվածի,

դ. 8-րդ հոդվածով հաստատված տարեկան հատկացումների կատարման եռամսյա​կա​յին (աճո​ղա​կան) համամասնությունները` ըստ բյուջետային ծախսերի տնտեսագիտական դա​սա​կարգման հոդ​ված​ների` համաձայն N 4 հավելվածի,

ե. N 1 հավելվածով նախատեսված տարեկան հատկացումների կատարման եռամսյա​կային (աճո​ղա​կան) համամասնությունները` ըստ բյուջետային ծախսերի գործառա​կան դասա​կարգման բա​ժին​նե​րի, խմբերի և դասերի, ֆինանսավորվող ծրագրերի, դրանք իրա​կա​նացնող մարմինների և բյու​ջետային ծախսերի տնտեսագիտական դասակարգման հոդվածների` համաձայն N 5 հավելվածի,

զ. 6-րդ հոդվածով հաստատված եկամուտների առանձին տեսակների գծով տարեկան մուտքերի հավաքագրման եռամսյակային (աճողական) համամասնությունները` ըստ դրանց գանձման համար պատասխանատու պետական կառավարման մարմինների` համաձայն N 6 հավելվածի,

է. N 2 հավելվածով ըստ առանձին համայնքների բաշխված 2013 թվականի ֆինան​սական համա​հար​թեցման դոտացիաների տարեկան գումարների և Հայաստանի Հանրա​պե​տության օրենքների կիրարկման արդյունքում համայնքների 2011 թվականի բյուջեների եկամուտների կորուստների փոխ​հա​տուցման նպատակով գումարների հատկացման եռամս​յակային (աճողական) հա​մա​մաս​նու​թ​յուն​նե​րը` համաձայն N 7 հավելվածի,

ը. N 3 հավելվածով հաստատված` Հայաստանի Հանրապետության կառավարությանն առընթեր անշարժ գույքի կադաստրի պետական կոմիտեի համակարգի 2013 թվականի ծախսերի նախա​հաշ​վի կատարման եռամսյակային (աճողական) համամասնությունները` համաձայն N 8 հավելվածի,

թ. N 1 հավելվածով սահմանված ծախսային ծրագրերի իրականացումը բնութագրող արդ​յունքի ցու​ցանիշների եռամսյակային կանխատեսումները` համաձայն N 11 հավելվածի. 

2) որ 2013 թվականի ընթացքում Հայաստանի Հանրապետության պետական կառա​վարչական հիմնարկների առանձնացված ստորաբաժանումների (գործակալու​թյուն​ների և տեսչությունների), ինչպես նաև պետական ոչ առևտրային կազմակերպությունների վերա​կազ​մա​կերպ​ված պետական հիմնարկներին վերապահված` «Հայաստանի Հանրապետու​թյան 2013 թվականի պետական բյուջեի մա​սին» Հայաստանի Հանրապետության օրենքի N 1 հավելվածով սահմանված ծախսային ծրագ​րերն իրականացնող գործադիր իշխանության մարմ​նի լիազորությունները վերապահվում են Հայաս​տանի Հանրապետության այն պե​տա​կան կառավարչական հիմնարկներին, որոնց առանձնացված ստորաբաժանումներն են տվյալ գործակալությունները կամ տեսչությունները կամ, որոնք տվյալ պե​տական ոչ առևտ​րա​յին կազմակերպության ընդհանուր կառավարումն իրականացնող լիազոր​ված պե​տական մարմիններն են.

3) որ 2013 թվականի ընթացքում պետական ոչ առևտրային կազմակերպությունների վե​րա​կազ​մա​կերպված պետական հիմնարկների (բացառությամբ այն հիմնարկների, որոնց ֆի​նանսավորումը Հայաստանի Հանրապետության 2013 թվականի պետական բյուջեով նա​խատեսվում է իրա​կա​նաց​նել պետական գնումների ձևով) գրանցման պահից այդ հիմ​նարկ​ների համար «Հայաստանի Հան​րա​պետության 2013 թվականի պետական բյուջեի մասին» Հայաստանի Հանրապետության օրենքով նախատեսված միջոցները տրամադրվում են բյու​ջե​տային ծախսերի տնտեսագիտական դա​սա​կարգ​ման «Ընթացիկ դրամաշնորհներ պետա​կան և համայնքային ոչ առևտրային կազ​մա​կեր​պութ​յուն​ներին» հոդվածով` տվյալ պե​տա​կան ոչ առևտրային կազմակերպությունների հետ կնքված հա​մա​պատասխան պայմա​նա​գրե​րի հիման վրա: Սույն ենթակետում նշված դեպքերի վրա չի տա​րած​վում Հայաստանի Հան​րապետության կառավարության 2003 թվականի դեկտեմբերի 24-ի «Հա​յաս​տա​նի Հան​րա​պետության պետական բյուջեից իրավաբանական անձանց սուբսի​դիաների և դրա​մաշնորհների հատկացման կարգը հաստատելու մասին» N 1937-Ն որոշման գործո​ղությունը: Ընդ որում, մինչև պետական ոչ առևտրային կազմակեր​պությունների վե​րա​կազ​մակերպումը «Հա​յաս​տա​նի Հանրապետության 2013 թվականի պետական բյուջեի մասին» Հայաստանի Հանրապետության օրենքով նախատեսված միջոցների սահմաննե​րում վե​րա​կազմակերպվող պետական հիմնարկներին տրամադրված հատկացումները ներառ​վում են սույն ենթակետում նշված պետական ոչ առևտրային կազմակերպությունների հետ կնքված պայմանագրերում.

4) որ սույն որոշման 4-րդ կետի 13-16-րդ ենթակետերում նշված վերաբաշխումները, լրա​ցում​ները և փոփոխությունները, «Հայաստանի Հանրապետության բյուջետային հա​մա​կար​գի մասին» Հա​յաս​տանի Հանրապետության օրենքի 23-րդ հոդվածի 3-րդ մասով թույ​լատր​ված վերաբաշխումները, ինչ​պես նաև սույն որոշման 4-րդ կետի 5-րդ ենթակետում նշված ծախ​սերն իրականացվում են Հա​յաստանի Հանրապետության ֆինանսների նա​խա​րա​րութ​յան կողմից սահմանված կարգերի համա​ձայն.

5) որ դատական ակտերի հարկադիր կատարողի բազային պաշտոնային դրույքաչափը 2013 թվա​կանին կազմում է 42,000.0 դրամ.

6) որ Հայաստանի Հանրապետության կառավարությանն առընթեր Հայաստանի Հան​րա​​​պետության ոստիկանության ստորաբաժանումների կողմից Հայաստանի Հանրա​պե​​տու​թ​յան անու​նից պայմանագրային հիմունքներով պահպանության և անվտան​գության ապա​հովման գծով իրա​կա​նացվող ծառայությունների դիմաց այդ ծառայությունների պատ​վի​րա​տու​ներից ստացվող վճար​նե​րի գումարները` 

ա. մուտքագրվում են Հայաստանի Հանրապետության կառավարությանն առընթեր Հա​յաստանի Հանրապետության ոստիկանությանն սպասարկող Հայաստանի Հանրապե​տու​թյան ֆինանսների նախարարության տեղական գանձապետական բաժնում Հայաս​տանի Հանրապետության անունից Հայաստանի Հանրապետության կառավարությանն առընթեր Հա​յաստանի Հանրապետության ոստիկանության ստորաբաժանումների կողմից պայմա​նա​գրա​յին հիմունքներով իրականացվող ծառայությունների ֆինանսավորման նպատակով Հա​յաստանի Հանրապետության կառավարության 2005 թվականի փետրվարի 24-ի N 265-Ն որոշ​ման 1.7-րդ կետի համաձայն բացված համա​պա​տաս​խան արտաբյուջետային հաշվին: Սահ​մանել, որ այդ հաշիվը գործում է մինչև 2013 թվականի դեկ​տեմ​բերի 31-ը,

բ. հատկացվում են նշված ծառայությունները մատուցած համապատասխան համա​կար​գի ստո​րա​բաժանումներին` Հայաստանի Հանրապետության կառավարության կողմից հաս​տատ​վող 2013 թվա​կանի ծախսերի ամփոփ նախահաշիվների շրջանակներում Հայաստանի Հանրապետության կա​ռավարությանն առընթեր Հայաստանի Հանրապե​տու​թյան ոստի​կա​նութ​յան կողմից յուրաքանչ​յուր ստորաբաժանման գծով հաստատված ծախսերի նախա​հաշ​վին համապատասխան.

7) որ սույն որոշման 1-ին կետի 6-րդ ենթակետում նշված` Հայաստանի Հանրապե​տութ​յան անու​նից մատուցվող համապատասխան ծառայությունների պատվիրատուների հետ կնքվող պայ​մա​նա​գրե​րում Հայաստանի Հանրապետության անունից պայմանագրային կողմ է հանդիսանում Հա​յաս​տա​նի Հանրապետության կառավարությանն առընթեր Հայաստանի Հանրապետության ոս​տի​կա​նու​թ​յունը.

8) որ «Հայաստանի Հանրապետության 2013 թվականի պետական բյուջեի մասին» Հա​յաստանի Հանրապետության օրենքի N 1 հավելվածում ներկայացված` բյուջետային ծախ​սե​րի գործառական դա​սակարգման 01 բաժնի 01 խմբի 02 դասի «09. Ավելացված արժեքի հար​կի վերադարձ» ծախ​սա​յին ծրագրի գծով նախատեսված բյուջետային հատկացումները են​թակա են ուղղման բացար​ձա​կա​պես ավելացված արժեքի հարկի գծով հարկատուների մոտ առկա գերավճարների վերա​դարձ​մա​նը: Ավե​լացված արժեքի հարկի գծով հար​կա​տու​ների մոտ առկա գերավճարի գումարները ծախ​սային հաշ​վից հաշվեգրվում են ավելացված ար​ժե​քի հարկի համապատասխան եկամտային հաշվին և «բյու​​ջե​տային եկամուտների վերա​դարձ» գործառնության միջոցով Հայաստանի Հանրապե​տու​թ​յան օրենս​դրու​թյամբ նա​խա​տեսված հիմնավորող փաստաթղթերի` գերավճարի վերադարձման մա​սին Հա​յաս​տանի Հան​րապետության կառավարությանն առընթեր պետական եկամուտների կոմի​տեի հա​մա​​պա​տասխան եզրակացության և վերադարձման ենթակա գումարների հիմնա​վոր​վա​ծության մա​սին տեղեկանքի առկայության դեպքում ավելացված արժեքի հարկի գծով եկամտային հաշ​վից իրա​կա​նացվում է գերավճարի գումարների վերադարձը: Նշված «09. Ավելացված ար​ժեքի հար​​կի վե​րա​դարձ» ծախսային ծրագրով նախատեսված հատկացումների ամբողջ ծա​վալի սպառ​ման պայ​ման​նե​րում ավելացված արժեքի հարկի գծով հարկատուների մոտ առ​կա գերավճարների վե​րա​դարձը 2013 թվականի ընթացքում շարունակվում է Հա​յաս​տա​նի Հանրապետության օրենս​դրու​թ​յամբ սահ​ման​ված կարգով` ավելացված արժեքի հարկի ըն​թացիկ մուտքերի հաշվին.

9) որ սույն որոշման 5-րդ կետի 1-ին ենթակետով սահմանված պահանջը չի տարածվում «Հա​յաս​տանի Հանրապետության բյուջետային համակարգի մասին» Հայաստանի Հանրա​պետության օրեն​քի 15-րդ հոդվածի 9-րդ կետին համապատասխան` պետական հիմնարկ​ների համար Հա​յաս​տա​նի Հանրապետության կառավարության որոշումների համաձայն բաց​ված և «Հայաստանի Հան​րա​պետության 2013 թվականի պետական բյուջեի մասին» Հա​յաստանի Հանրապետության օրենքի 9-րդ հոդվածի 11-րդ կետին համապատասխան Հա​​յաստանի Հանրապետության պետական բյուջեի կա​տարման մասին հաշվետվու​թյուն​ներում արտացոլման ենթակա արտաբյուջետային միջոցների հաշիվների, ինչպես նաև դրա​մարկղերում այդ հաշիվների միջոցների մնացորդների վրա.

10) որ Հայաստանի Հանրապետության կառավարության 2005 թվականի հուլիսի 14-ի «Հա​յաս​տա​նի Հանրապետության կառավարությանն առընթեր Հայաստանի Հանրապետու​թյան ոստի​կա​նու​թ​յան ստորաբաժանումների կողմից պայմանագրային հիմունքներով պահ​պա​նության և անվտան​գութ​յան ապահովման գծով իրականացվող ծառայությունների դի​մաց ստացվող վճարների գու​մար​նե​րի օգտագործման ուղղությունները 2005 թվականի տա​րե​կան ծախսերի նախահաշվի ձևով հաս​տա​տելու, նախահաշվի կատարման հետ կապված առան​ձին հարցեր կանոնակարգելու և ծախսերի նորմատիվները հաստատելու մասին» N 1176-Ն որոշման 1-ին կետի «բ» ենթակետով հաստատված նորմատիվները, 2-րդ կետի «դ» են​թակետը, ինչպես նաև 4-րդ կետը գործում են նաև 2013 թվականի ընթացքում.

11) որ Ռուսաստանի Դաշնության կողմից Հայաստանի Հանրապետությանը 2009 թվա​կա​նին տրա​մադրված պետական վարկի միջոցների հաշվին պետական բյուջեից տրա​մադր​ված (տրա​մադր​վելիք) բյուջետային վարկերի վերադարձից 2013 թվականին ստացվող գու​մար​ները (բա​ցա​ռու​թ​յամբ սույն որոշման N 13 հավելվածում ներկայացված գումարների) մուտ​քագրվում են կա​յու​նաց​ման դեպոզիտային հաշվին.

12) որ Հայաստանի Հանրապետության կառավարության 2009 թվականի հունիսի 26-ի N 717-Ա և 2012 թվականի օգոստոսի 2-ի N 1018-Ն որոշումներով նախատեսված սահմանաչափերի սահ​ման​նե​րում Հայաստանի Հան​րա​պե​տու​թյան կառավարության ընդունած որոշումներով Հայաստանի Հան​րա​պե​տութ​յան 2009-2012 թվա​կա​նների պետական բյու​ջեներից տրամադրման համար նա​խա​տես​​ված այն վար​կե​րի գու​մար​նե​րը, որոնք 2009-2012 թվա​կա​ններին չեն տրամադրվել, տրա​մադր​վում են 2013 թվականին` պայմանով, որ այդ վարկերի տրամադրումը չի խոչընդոտի Ռուսաստանի Դաշ​նու​թյան կողմից Հայաստանի Հանրապետությանը 2009 թվա​կա​նին տրա​մադրված պետական վար​կի միջոցների հաշվին «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքով նախատեսված բյուջետային ելքերի ֆինան​սա​վոր​մա​նը.

13) որ պետական կառավարման մարմինների կողմից Հայաստանի Հանրապետության 2013 թվա​կանի պետական բյուջեի միջոցների հաշվին ավտոմեքենաների ձեռքբերումը պետք է իրա​կա​նաց​վի Հայաստանի Հանրապետության կառավարության 2008 թվականի հու​լիսի 24-ի N 830-Ն որոշ​մամբ հաստատված չափորոշիչներին համապատասխան` ան​կախ գնումների պլանում այլ չա​փո​րոշիչներով դրանց ներառված լինելու հանգամանքից.

14) պետական մարմինները սույն որոշման 2-րդ կետի 3-րդ ենթակետով հաստատված գնում​նե​րի անվանացանկում ներառված բաց ընթացակարգով գնման գործընթաց իրա​կա​նաց​նելու դեպքում գնման հայտարարությունները պետք է հրապարակեն մինչև 2013 թվա​կա​նի մարտի 30-ը: Նշված ժամկետներում հայտարարությունները հրապարակված չլի​նե​լու դեպքում, այդ գնումների համար պա​տասխանատու պետական մարմինը Հայաստանի Հան​րա​​պետության վարչապետին է ներ​կա​յաց​նում հիմնավորումներ` հայտարարությունները չհրա​​պարակելու վերաբերյալ, որն ընդունելի հա​մար​վելու դեպքում է միայն տվյալ պե​տա​կան մարմնին թույ​լատրվում է նշված գնման գործընթացի իրականացումը: Հայաստանի Հան​րա​​պետության վարչապետին կողմից տվյալ պե​տա​կան մարմ​նի ներ​​կա​յաց​ված հիմ​նավորումները` բաց ընթացակարգով գնման հայտարարությունները չհրա​​պա​րա​կելու վերա​բեր​յալ ընդունելի չհամարվելու դեպքում, տվյալ պետական մարմինը այդ մա​սին տե​ղե​կատ​վությունը ստա​նալու օրվանից մեկամսյա ժամկետում սահմանված կարգով Հայաս​տա​նի Հան​րա​​​պե​տութ​յան կա​ռավարություն է ներկայացնում է առաջարկություն այդ գնման գործ​ընթացի հա​մար նա​խա​տես​​ված բյուջետային հատկացումները (բացառությամբ պե​տա​կան հիմնարկ​ների հա​մար սահ​ման​ված կար​գով բացված արտաբյուջետային հաշիվներից իրականացվող ծախ​սե​րի ֆի​նան​​սավորման համար նախատեսված հատկացումների) Հայաստանի Հանրապետության 2013 թվա​​​կանի պետական բյու​ջե​ով նա​խա​տեսված Հա​յաս​տա​նի Հանրապետության կառա​վա​րութ​յան պա​​​​հուստային ֆոնդի համալրմանն ուղղելու վերաբերյալ.

15. «Եկամտային հարկի մասին» և «Ավելացված արժեքի հարկի մասին» Հայաստանի Հան​րա​​պետության օրենքներում կատարված փոփոխություններով պայմանավորված Հայաստանի Հան​րա​​պետության 2013 թվականի պետական բյուջեով նախատեսված ծախսային ծրագրերի ֆինան​սա​վորման համար լրացուցիչ գումարների հատկացման անհրաժեշտություն առաջանալու դեպքում` հարցը, շա​հա​գրգիռ պետական մարմինների կողմից ներկայացված, համապատասխան հիմնա​վո​րում​ների առ​կա​յությամբ կարգավորվում է Հայաստանի Հան​րա​​պետության 2013 թվականի պե​տա​կան բյուջեի եկամուտների և ծախսերի տարեկան գումարների ավելացման եղա​նա​կով:

2. Հաստատել`

1) Հայաստանի Հանրապետության Ազգային ժողովի ընտրություններում 3 և ավելի տո​կոս ձայն հավաքած կուսակցություններին և կուսակցությունների դաշինքներին «Կուսակ​ցու​թ​յունների մասին» Հայաստանի Հանրապետության օրենքին համապատասխան նյութական աջակ​ցության համար «Հա​յաստանի Հանրապետության 2013 թվականի պետական բյուջեի մա​սին» Հայաստանի Հանրա​պետության օրենքի N 1 հավելվածի բյուջետային ծախսերի գոր​ծառական դասակարգման 08 բաժնի 04 խմբի 02 դասի «01. Աջակցություն քա​ղա​քա​կան կուսակցություններին, հասարակական կազ​մա​կեր​պու​թյուններին, արհմիություններին» ծախսային ծրագրով Հայաստանի Հանրապետության ֆի​նանսների նախարարության գծով նախատեսված հատկացումների (տարեկան 75,693.1 հազ. դրամ)` ըստ առանձին կուսակ​ցու​թ​յունների բաշխումը` համաձայն սույն որոշման N 9 հավելվածի (հիմք ըն​դու​նելով Հա​յաս​տանի Հանրապետության Ազգային ժողովի 2012 թվականի ընտ​րու​թ​յուն​նե​րի արդ​յունք​​նե​րով կուսակցությունների և կուսակցությունների դաշինքների կողմից հավաքված ձայ​նե​րի թվի մասին Հայաստանի Հանրապետության կենտրոնական ընտրական հանձնաժողովի տվյալ​​նե​րը).

2) «Հայաստանի Հանրապետության 2013 թվականի պետական բյուջեի մասին» Հա​յաստանի Հան​րապետության օրենքով նախատեսված պետության կողմից Երևանի քա​ղա​քա​պետին պատ​վի​րակ​ված լիազորությունների ֆինանսավորման այն ծրագրերի ցանկը, որոնց գծով Հայաստանի Հան​րապետության տարածքային կառավարման նախարա​րու​թ​յանը վերապահված բյուջետային հատ​կացումների գլխավոր կարգադրիչի իրա​վունքները փո​խանցվում են Երևանի քա​ղա​քա​պե​տա​րա​նին` համաձայն N 10 հավելվածի. 

3) «Հայաստանի Հանրապետության 2013 թվականի պետական բյուջեի մասին» Հա​յաս​տա​նի Հանրապետության օրենքի N 1 հավելվածով սահմանված բյուջետային հատ​կա​ցում​նե​րի հաշվին պե​տու​թյան կարիքների (բացառությամբ արտասահմանում գտնվող Հա​յաս​տա​նի Հանրապետության պետական հիմնարկների և ներկայացուցիչների գործունեության ապա​հովման ծրագրերի, ինչպես նաև օտարերկրյա պետությունների, միջազգային կազ​մա​կեր​պությունների և այլ արտաքին դո​նոր​նե​րի աջակցությամբ Հայաստանի Հան​րա​պե​տու​թ​յու​նում իրականացվող նպատակային ծրագրերի) հա​մար 2013 թվականին իրականացվող գնում​ների անվանացանկը` ըստ բյուջետային ծախսերի գե​րատեսչական/գործառական դա​սա​կարգման` համաձայն N 12 հավելվածի:

3. Թույլատրել Հայաստանի Հանրապետության պետական կառավարման հան​րա​պե​տա​կան և տարածքային կառավարման մարմինների ղեկավարներին` անհրաժեշտության դեպքում` 

1) «Հայաստանի Հանրապետության 2013 թվականի պետական բյուջեի մասին» Հա​յաս​տա​նի Հան​րապետության օրենքի 11-րդ հոդվածի 14-րդ կետով նախատեսված կարգով ապա​​հովել Հա​յաս​տանի Հանրապետությունում օտարերկրյա պետությունների և միջազ​գա​յին կազմակերպությունների աջակ​ցությամբ իրականացվող նպատակային վարկային ու դրա​մաշնորհային ծախսային ծրագրերի կատարումը.

2) Հայաստանի Հանրապետության կառավարություն ներկայացնել առաջարկություններ պե​տա​կան կառավարման մարմնի կողմից իրականացվող ծրագրերի գծով նախատեսված հատկա​ցում​նե​րի` «Հայաստանի Հանրապետության բյուջետային համակարգի մասին» Հա​յաս​տանի Հան​րա​պե​տու​թյան օրենքի 23-րդ հոդվածի 3-րդ մասում (բացառությամբ սույն որոշ​ման 4-րդ կետի 14-րդ են​թակետում նշված դեպքի), ինչպես նաև «Հայաստանի Հան​րա​պե​տության 2013 թվականի պե​տա​կան բյուջեի մասին» Հայաստանի Հանրապետության օրեն​քի 11-րդ հոդվածի 1-ին և 2-րդ կետերում նշված վերաբաշխումները և տեղաշարժերը կա​տարելու վերաբերյալ.

3) սույն որոշման 4-րդ կետի 13-15-րդ ենթակետերում նշված վերաբաշխումները և տե​ղա​շարժերը կատարելու համար թույլտվություն ստանալու նպատակով համապատասխան առաջարկություններ ներկայացնել Հայաստանի Հանրապետության ֆինանսների նա​խա​րա​րու​թյուն.

4) «Հայաստանի Հանրապետության բյուջետային համակարգի մասին» Հայաստանի Հան​րա​պե​տու​թյան օրենքի 23-րդ հոդվածի 3-րդ մասով և «Հայաստանի Հանրապետության 2013 թվականի պե​տական բյուջեի մասին» Հայաստանի Հանրապետության օրենքի 11-րդ հոդ​վածի 1-ին և 2-րդ կե​տե​րով Հայաստանի Հանրապետության կառավարությանը վե​րա​պահ​ված իրավասությունների իրա​կա​նացման շրջանակներում, սույն որոշման 4-րդ կետի 13-15-րդ ենթակետերով նախատեսված դեպ​քե​րում կատարվող հատկացումների վերաբաշ​խում​ներին համապատասխան, ինչպես նաև, ելնելով պետական մարմինների կա​նո​նա​դրա​կան լիազորությունների իրականացման արդյունավետության բարձրացման կամ ենթակա հիմնարկները` օրենքին համապատասխան պետական ոչ առևտրային կազմա​կեր​պութ​յուն​նե​րի վերակազմակերպելու անհրաժեշտությունից, սույն որոշման N 12 հա​վել​վա​ծով` այդ մար​մինների գծով սահմանված գնումների անվանացանկում Հայաստանի Հան​րա​պե​տու​թ​յան ֆինանսների նախարարի հետ համաձայնեցված փոփոխությունների (այդ թվում` նաև գնման ձևերի գծով) և (կամ) լրացումների կատարումը (բացառությամբ Հայաստանի Հան​րա​պետության կա​ռավարության 2011 թվականի փետրվարի 10-ի «Գնումների գործընթացի կազ​մակերպման մասին» N 168-Ն որոշմամբ հաստատված գնումների գործընթացի կազ​մա​կերպ​ման կարգի 23-րդ կետի 1-ին ենթակետով նախատեսված դեպքի)։

4. Հայաստանի Հանրապետության ֆինանսների նախարարին`

1) Հայաստանի Հանրապետության կառավարություն ներկայացնել առաջարկություններ`

ա. «Հայաստանի Հանրապետության 2013 թվականի պետական բյուջեի մասին» Հա​յաս​տա​նի Հան​րապետության օրենքի 11-րդ հոդվածի 6-8-րդ, 10-րդ, 11-րդ կետերով, 14-րդ կետի «բ»-«դ» են​թա​կե​տերով և 15-19-րդ կետերով Հայաստանի Հանրապետության կա​ռա​վա​րութ​յա​նը վերապահված իրա​վասությունների իրականացման վերաբերյալ (անհրաժեշտության դեպ​քում),

բ. «Հայաստանի Հանրապետության բյուջետային համակարգի մասին» Հայաստանի Հան​րա​պե​տու​թյան օրենքի 23-րդ հոդվածի 3-րդ մասով պետական կառավարման տարբեր մար​մինների կող​մից իրականացվող ծախսային ծրագրերով Հայաստանի Հանրապե​տութ​յան տվյալ տարվա պե​տա​կան բյուջեի մասին օրենքով նախատեսված հատկացումների գումարների միջծրագրային վե​րա​բաշ​խում​ներ (բացառությամբ սույն կետի 14-րդ ենթա​կե​տով նախատեսված դեպքերի) կատարելու գծով Հա​յաստանի Հանրապետության կառա​վա​րու​թյանը վերապահված իրավասությունների իրա​կա​նաց​ման վերաբերյալ (անհրաժեշ​տու​թ​յան դեպքում` պետական կառավարման մարմինների ներ​կա​յաց​մամբ կամ սեփական նա​խա​ձեռնությամբ),

գ. «Հայաստանի Հանրապետության 2013 թվականի պետական բյուջեի մասին» Հայաս​տանի Հան​րապետության օրենքի 11-րդ հոդվածի 1-ին և 2-րդ կետերով այդ օրենքի N 1 հա​վել​վածում բյու​ջե​տա​յին ծախսերի գործառական դասակարգման նույն բաժնին, խմբին և դա​սին պատկանող նույն ծախ​սային ծրագիրն իրականացնող` Հայաստանի Հանրապե​տու​թ​յան պետական կառավարման մար​մին​ների միջև` նրանց գծով տվյալ ծրագիրն իրակա​նաց​նելու համար օրենքով հաստատված հատ​կա​ցումների վերաբաշխումներ կատարելու, ինչ​պես նաև այդ մարմինների ցանկում փո​փո​խութ​յուն​ներ կամ լրացումներ կատարելու գծով Հայաստանի Հանրապետության կառավարությանը վերա​պահ​ված իրավասություն​նե​րի իրականացման վերաբերյալ (անհրաժեշտության դեպքում` պետական կառավարման մար​մինների ներկայացմամբ),

դ. «Հայաստանի Հանրապետության 2013 թվականի պետական բյուջեի մասին» Հա​յաս​տա​նի Հանրապետության օրենքի 11-րդ հոդվածի 13-րդ կետով և «Հայաստանի Հանրապե​տու​թյան բյու​ջե​տա​յին համակարգի մասին» Հայաստանի Հանրապետության օրենքի 13-րդ հոդ​վածի 2-րդ մասով Հա​յաստանի Հանրապետության կառավարությանը վերապահված իրա​վասությունների իրականաց​ման վերաբերյալ (անհրաժեշտության դեպքում),

ե. «Հայաստանի Հանրապետության 2013 թվականի պետական բյուջեի մասին» Հայաս​տա​​նի Հանրապետության օրենքի N 1 հավելվածի բյուջետային ծախսերի գործառական դասակարգման 10 բաժնի 09 խմբի 02 դասի «03. Պետական հիմնարկների և կազ​մա​կեր​պու​թյունների աշխատողների սոցիալական փաթեթով ապահովում» ծախսային ծրագրի գծով նախատեսված հատկացումների` ըստ պետական կառավարման մարմինների բաշ​խե​լու մասին` մեկամսյա ժամկետում.

2) Հայաստանի Հանրապետության 2013 թվականի պետական բյուջեով նախատեսված Հա​յաս​տա​նի Հանրապետության կառավարության պահուստային ֆոնդից հատկացումներ կատարելու վե​րա​բերյալ Հայաստանի Հանրապետության պետական կառավարման մար​մին​ներից ստացվող առա​ջար​կությունները քննության առնել այդ առաջարկությունները սույն որոշման 5-րդ կետի 11-րդ են​թա​կե​տով սահմանված պահանջին համապատաս​խանելու դեպ​քում.

3) բյուջետային տարվա առանձին ժամանակահատվածներում Հայաստանի Հանրապե​տության պե​տական բյուջեում` «Հայաստանի Հանրապետության 2013 թվականի պետական բյուջեի մասին» Հա​յաստանի Հանրապետության օրենքով հաստատված բյուջետային ելքերի ֆինանսավորման հա​մար միջոցների անբավարարության առաջացման դեպքում, ժամանա​կա​վորապես` մինչև 2013 թվա​կա​նի դեկտեմբերի 15-ը վերականգնելու պայմանով, ներգրա​վել առևտրային կազ​մա​կեր​պու​թ​յուն​նե​րում պետական բաժնեմասի մասնավորե​ցումից (սե​փա​կանաշնորհումից) ստացված միջոցների կու​տակ​ման նպատակով բացված սեփակա​նա​շնորհ​ման հաշվում միջոցների առկա մնացորդը` այդ օրեն​քով բյուջետային ծախսերի ֆի​նան​սավորմանը չուղղված գումարները` այդ հաշիվների շարժը ներ​կայացնելով Հայաս​տանի Հան​րապետության 2013 թվականի պետական բյուջեի կատարման մասին հաշվետվու​թ​յուն​նե​րում (առանձին հավելվածով).

4) Հայաստանի Հանրապետության ֆինանսների նախարարության տեղական գանձա​պետական բաժինների կողմից դուրս գրված կանխիկ դրամի ստացման չեկերի կանխի​կա​ցումն ապահովել Հա​յաս​տանի Հանրապետության առևտրային բանկերի հետ կնքված պայ​մա​նագրերին համա​պա​տաս​խան` հաշվի առնելով այն հանգամանքը, որ ըստ պայմա​նագրի բան​կերին տրվող սպասարկման մի​ջին վճարը չպետք է գերազանցի բանկերի կողմից կան​խի​կացված գումարի 0,2 տոկոսը.

5) «Հայաստանի Հանրապետության 2013 թվականի պետական բյուջեի մասին» Հա​յաս​տա​նի Հան​րապետության օրենքի 11-րդ հոդվածի 3-րդ կետում նշված վճարումներն իրա​կա​նացնել Հա​յաս​տանի Հանրապետության պետական բյուջեից` առանց սահմա​նափակման` դրանց գծով կատարված ծախ​սերը և ստացված եկամուտներն այդ կետին համա​պա​տաս​խան արտացոլելով Հայաստանի Հան​րապետության 2013 թվականի պետա​կան բյուջեի կա​տար​ման մասին հաշվետվություններում.

6) «Հայաստանի Հանրապետության 2013 թվականի պետական բյուջեի մասին» Հա​յաս​տա​նի Հան​րապետության օրենքի 11-րդ հոդվածի 4-րդ կետում նշված վճարումներն իրա​կա​նաց​նել Հա​յաս​տա​նի Հանրապետության 2013 թվականի պետական բյուջեով նախատես​ված Հա​յաստանի Հան​րա​պե​տության կառավարության պահուստային ֆոնդից այդ նպատակով հատ​կացումներ նախատեսող Հայաստանի Հանրապետության կառավա​րության հա​մա​պա​տաս​խան որոշման առկայությամբ` դրանց գծով կատարված ծախսերը և ստացված եկա​մուտ​ներն այդ կետին համապատասխան ար​տա​ցոլելով Հայաստանի Հանրապետության 2013 թվականի պետական բյուջեի կատարման մասին հաշ​վետ​վու​թյուններում.

7) «Հայաստանի Հանրապետության 2013 թվականի պետական բյուջեի մասին» Հա​յաս​տա​նի Հան​րապետության օրենքի N 1 հավելվածի NN 16, 19-1, 19-2, 20-1 - 20-3, 21-1 - 21-16, 22-1 - 22-3, 23, 24, 25, 26 աղյուսակներում նշված ծրագրերն իրականացնող պետական կա​ռա​վարման մարմինների ներ​կայացմամբ, ներկայացման հիմքերը բավարար ճանաչվելու դեպ​քում, թույլատրել փո​փո​խու​թ​յուն​ների և լրացումների կատարումը նշված աղ​յուսակ​նե​րում.

8) մեկամսյա ժամկետում Հայաստանի Հանրապետության կառավարության անունից Լեռ​նային Ղա​րաբաղի Հանրապետության կառավարության հետ կնքել պայմանագիր Հա​յաս​տանի Հան​րա​պե​տու​թյան 2013 թվականի պետական բյուջեից Լեռնային Ղարաբաղի Հանրապետությանը` մինչև 2015 թվականի հունվարի 1-ը մարման ժամկետով, տարեկան 0,01 տոկոս տոկոսադրույքով 39,293,778.9 հազ. դրամ բյուջետային վարկ տրամադրելու մա​սին.

9) Հայաստանի Հանրապետության 2013 թվականի պետական բյուջեից Հայաստանի Հան​րա​պե​տության համայնքներին սուբվենցիաներ հատկացնել համապատասխան հա​մայնք​ների ղեկավար​նե​րի և այդ սուբվենցիաների գծով հատկացումների գլխավոր կար​գադ​րիչ հանդիսացող` Հայաստա​նի Հանրապետության պետական կառավարման մար​մին​նե​րի միջև կնքված սուբվենցիաների տրամադրման պայմանների մասին պայմանագրերի առ​կայության դեպքում.

10) Հայաստանի Հանրապետության կառավարությանն առընթեր Հայաստանի Հանրա​պետութ​յան ոստիկանության ստորաբաժանումների կողմից Հայաստանի Հանրապե​տու​թյան անունից պայ​մա​նագրային հիմունքներով պահպանության և անվտանգության ապա​հով​ման գծով իրականացվող ծառայությունների դիմաց այդ ծառայությունների պատվիրա​տուներից արտաբյուջետային հաշվին 2013 թվականին ստացվող վճարների մուտքագրումն ու դրանց հաշվին Հայաստանի Հանրա​պե​տու​թ​յան անունից ծառայություններ մատուցող Հայաստանի Հանրապետության կառավարությանն առ​ըն​թեր Հայաստանի Հանրապետու​թյան ոստիկանության ստորաբաժանումների ֆինանսավորումն իրա​կանացնել սույն որոշ​ման 1-ին կետի 6-րդ ու 10-րդ ենթակետերին և սույն կետի 24-րդ են​թա​կե​տին համապատասխան.

11) Հայաստանի Հանրապետության Ազգային ժողովի ընտրություններում 3 և ավելի տո​կոս ձայն հավաքած կուսակցություններին (կուսակցությունների դաշինքներին) «Կուսակ​ցութ​յունների մասին» Հայաստանի Հանրապետության օրենքին համապատասխան նյու​թա​կան աջակցության համար «Հա​յաստանի Հանրապետության 2013 թվականի պետական բյու​ջեի մասին» Հայաստանի Հան​րա​պե​տության օրենքի N 1 հավելվածի բյուջե​տային ծախ​սե​րի գործառական դասակարգման 08 բաժնի 04 խմբի 02 դասի «01. Աջակ​ցություն քա​ղա​քա​կան կուսակցություններին, հասարակական կազ​մա​կեր​պություն​ներին, արհ​միութ​յուն​նե​րին» ծախսային ծրագրով Հայաստանի Հանրապետության ֆի​նանս​ների նախարարության գծով նախատեսված ծախսերի ֆինանսավորումը սույն որոշմամբ հաս​տատված բաշխման համաձայն իրակա​նացնել Հայաստանի Հանրապետության ֆինանսների նա​խա​րարության կենտ​րոնական գանձապետարանի կողմից այդ ծրագրի համար բացված գան​ձա​պե​տա​կան հաշ​վից միջոցների ելքագրման և կուսակցությունների ու կուսակցությունների դաշինքների բան​​​կային հաշիվներին փոխանցման միջոցով` նրանց կողմից Հայաստանի Հանրա​պե​տութ​յան ֆի​նանսների նախարարություն ներկայացված գրավոր պահանջագրի հիման վրա` առանց լրացուցիչ փաս​տաթղթեր ներկայացնելու.

12) ապահովել պետական սեփականություն հանդիսացող բաժնեմաս (բաժնետոմս) ունե​ցող ըն​կերություններում պետական սեփականություն հանդիսացող բաժնեմասին (բաժ​նե​տո​մսին) հա​մա​պա​տասխանող շահութաբաժինների` Հայաստանի Հանրապե​տության 2013 թվականի պետական բյու​ջե վճարման (բացառությամբ Հայաստանի Հանրա​պե​տության կա​ռա​վարության որոշումներով շահութաբաժինների վճարումից ազատված ընկերությունների), իսկ 50 տոկոս և ավելի պետական սեփականություն հանդիսացող բաժնե​մաս (բաժնետոմս) ունե​ցող այն ընկերությունների գծով, որոնց լիազորված մարմինները ներկայացնում են շա​հու​թաբաժինների սահմանված չափի նվա​զեց​ման վերաբերյալ առաջարկություններ` նաև զուտ շահույթի բաշխման գործընթացի նկատմամբ վե​րահսկողությունը.

13) պետական կառավարման մարմնի ներկայացմամբ, պահպանելով նրա կողմից իրա​կա​նաց​վող` «Հայաստանի Հանրապետության 2013 թվականի պետական բյուջեի մասին» Հա​յաստանի Հան​րապետության օրենքի NN 1 և 3 հավելվածներով նախատեսված ծախ​սա​յին ծրագրի գծով հաս​տատ​ված տարեկան հատկացումների ընդհանուր գումարը և այդ գու​մա​րի` սույն որոշման NN 5 և 8 հա​վելվածներով սահմանված եռամսյակային բաշխման աճո​ղա​կան գումարները, ներկայացման հիմ​քերը բավարար ճանաչվելու դեպքում, օրենքի 11-րդ հոդ​վածի 9-րդ և 12-րդ կետերով սահ​ման​ված շրջանակներում թույլատրել տվյալ ծրագրի գծով բյուջետային ծախսերի տնտեսագիտական դա​սա​կարգման հոդվածներով նա​խա​տես​ված տարեկան և եռամսյակային գումարների վե​րա​բաշ​խում​ներ` ըստ բյուջետային ծախ​սե​րի տնտեսագիտական դասակարգմամբ սահմանված հոդվածների. 

14) պետական կառավարման մարմնի ներկայացմամբ, պահպանելով նրա կողմից իրա​կա​նաց​վող` «Հայաստանի Հանրապետության 2013 թվականի պետական բյուջեի մա​սին» Հա​յաստանի Հան​րապետության օրենքի N 1 հավելվածով նախատեսված բոլոր ծախ​սային ծրագ​րերի գծով հաս​տատ​ված տարեկան հատկացումների հանրագումարը և այդ հանրա​գու​մարի` սույն որոշման N 5 հա​վելվածով սահմանված եռամսյակային բաշխման աճո​ղա​կան գումարները, ներկայացման հիմ​քե​րը բավարար ճանաչվելու դեպքում թույ​լատրել այդ ծրագ​րերի գծով նախատեսված տարեկան և եռամս​յակային հատկա​ցումների գումարների միջ​ծրագրային վերաբաշխումներ. 

15) պետական կառավարման մարմնի ներկայացմամբ, պահպանելով նրա կողմից ար​տա​քին աղբ​յուրներից ստացվող ծրագրային վարկային կամ դրամաշնորհային միջոց​ների հաշ​վին իրա​կա​նաց​վող` «Հայաստանի Հանրապետության 2013 թվականի պետական բյու​ջեի մասին» Հայաստանի Հան​րապետության օրենքի N 1 հավելվածով նախատեսված ծախ​սա​յին ծրագրի գծով հաստատված տա​րեկան հատկացումների ընդհանուր գումարը, ներ​կա​յաց​ման հիմքերը բավարար ճանաչվելու դեպ​քում թույլատրել տվյալ ծրագրի գծով սույն որոշ​ման N 5 հավելվածով սահմանված բյուջետային հատ​կացումների եռամսյակային գու​մար​ների միջեռամսյակային տեղաշարժեր (հաշվի առնելով նաև հատ​կացումների ավե​լաց​ման առաջարկվող եռամսյակներում նշված ծախսերի ֆինանսավորման հա​մապա​տասխան աղբյուրների առկայությունը). 

16) պետական կառավարման մարմնի ներկայացմամբ, սույն որոշման 3-րդ կետի 4-րդ են​թա​կե​տով սահմանված դեպքերում` ներկայացման հիմքերը բավարար ճանաչվելու դեպ​քում թույլատրել սույն որոշման N 12 հավելվածում այդ պետական կառավարման մարմնի գնում​ների անվա​նա​ցան​կում փոփոխությունների (այդ թվում` նաև գնման ձևերի գծով) և (կամ) լրացումների կատարումը.

17) Հայաստանի Հանրապետության օրենսդրությամբ սահմանված կարգով ներկա​յաց​վող` Հա​յաս​տանի Հանրապետության 2013 թվականի պետական բյուջեի կատարման մասին հաշ​վետ​վու​թ​յուն​ներում «Հայաստանի Հանրապետության 2013 թվականի պետական բյուջեի մա​սին» Հա​յաս​տա​նի Հանրապետության օրենքի 2-րդ և 6-8-րդ հոդվածներով, 10-րդ հոդ​վածի 1-ին և 3-6-րդ կետերով հաս​տատված բյուջետային մուտքերի և ելքերի գումար​ները, սույն որոշմամբ սահմանված բյու​ջե​տա​յին մուտքերի և ելքերի եռամսյակային (աճողա​կան) ցու​ցանիշները, ինչպես նաև դրանց դիմաց ստաց​ված մուտքերն ու կատարված ելքերն ար​տահայտել «Հայաստանի Հանրապետության 2013 թվա​կանի պետական բյուջեի մասին» Հա​յաստանի Հանրապետության օրենքի 9-րդ հոդվածի 11-րդ կե​տի և 11-րդ հոդվածի պա​հանջ​ներին համապատասխան` հաշվի առնելով նաև սույն որոշման 4-րդ կե​տի 13-16-րդ են​թա​կետերի համաձայն կատարված վերաբաշխումները, տեղաշարժերը, լրա​ցում​նե​րը և փո​փոխությունները.

18) «Հայաստանի Հանրապետության 2013 թվականի պետական բյուջեի մասին» Հա​յաս​տանի Հանրապետության օրենքի N 1 հավելվածի բյուջետային ծախսերի գործա​ռական դա​սակարգման 01 բաժնի 01 խմբի 03 դասի «08. Հայաստանի Հանրապետությանը սու​վե​րեն վարկանիշ շնորհելու կա​պակ​ցությամբ կազմակերպությունների կողմից մատուցված ծա​ռայությունների դիմաց վճարման ծախ​սեր» և 01 բաժնի 01 խմբի 02 դասի «14. Պարտքի գրանց​ման և կառավարման DMFAS 6.0 հա​մա​կարգի տեխնիկական սպասարկման վճար» ծախ​սա​յին ծրագրերով Հայաստանի Հանրապետու​թ​յան ֆի​նանս​ների նախարարության գծով նա​խա​տեսված ծախսերի ֆինանսավորումը սույն որոշ​ման հա​մա​ձայն իրականացնել Հա​յաս​տա​նի Հանրապետության ֆինանսների նախարարության կենտ​րոնական գան​ձա​պե​տա​րա​նի կողմից նշված ծրագրերի համար բացված գանձա​պետական հա​շիվներից մի​ջոց​ների ել​քագր​ման միջոցով` այդ ծրագրերով նախատեսված ծառայությունները մատուցող կազ​մա​կեր​​պությունների կողմից Հայաստանի Հանրապետու​թյան ֆինանսների նախա​րա​​րություն ներ​կա​յաց​ված գրավոր պահանջի (ինվոյսի) հիման վրա` առանց լրացուցիչ փաս​տա​թղ​թեր ներկայացնելու.

19) Հայաստանի Հանրապետության կառավարության որոշումներով Հայաստանի Հան​րա​պե​տու​թյան 2013 թվականի պետական բյուջեով նախատեսված Հայաստանի Հանրա​պե​տու​թյան կա​ռա​վարության պահուստային ֆոնդից «Հայաստանի Հանրապետու​թյան 2013 թվա​կանի պետական բյուջեի մասին» Հայաստանի Հանրապետության օրենքի N 1 հա​վել​վա​ծի բյուջետային ծախսերի գոր​ծա​ռական դասակարգման 11 բաժնի 01 խմբի 01 դասի «01. ՀՀ կառավարության պահուստային ֆոնդ» ծախսային ծրագրով (սույն ենթակետում այսու​հետ` ծրագիր) սահմանված հատկացումներին ամ​րագրված բյուջետային ծախսերի տնտե​սա​գիտական դասակարգման հոդվածներից (սույն են​թա​կե​տում այսուհետ` բազային հոդ​ված​ներ) տարբերվող այլ հոդվածներով (սույն ենթակետում այ​սու​հետ` տարբեր​վող հոդ​ված​ներ) հատկացումների կատարման դեպքում դրանց ներքին միջհոդ​վա​ծա​յին վերաբաշխման մի​ջոցով` սույն ենթակետում նշված Հայաստանի Հանրա​պե​տության կառա​վա​րու​​թյան հա​մա​պատասխան որոշումներով տարբերվող հոդվածներով նախատեսված հատ​կա​ցում​նե​​րի չափով ավելացնել նշված ծրագ​րի գծով նույն այդ տարբերվող հոդվածներով նախատեսված հատկացումները` նույն չա​փով պակասեցնելով բա​զային հոդվածներով նախատեսված հատկացում​ները: Հայաս​տա​նի Հանրապետության 2013 թվա​կանի պետական բյուջեի կատարման մասին տա​րե​կան հաշվետվության մեջ սույն ենթակետում նշված վերա​բաշխումներն արտացոլել Հայաստանի Հանրապետության կառավարության համապա​տաս​խան որոշումներով հատկացված գու​մար​ների չափով: Համանման մոտեցում կիրառել նաև «Հայաստանի Հանրապետության 2013 թվականի պետա​կան բյուջեի մասին» Հայաստանի Հանրապետության օրենքի N 1 հավելվածի բյու​ջե​տա​յին ծախսերի գոր​ծառական դասակարգման 01 բաժնի 01 խմբի 01 դասի «09. ՀՀ վե​րահս​կիչ պալատի պա​հուս​տա​յին ֆոնդ», 03 բաժնի 03 խմբի 01 դասի «03. ՀՀ սահմա​նա​դրա​կան դատարանի պա​հուս​տային ֆոնդ» և «04. ՀՀ դատարանների պահուստային ֆոնդ», ինչ​պես նաև 03 բաժնի 04 խմբի 01 դասի «02. ՀՀ դատախազության պահուստային ֆոնդ» ծրագրերով իրավասու մարմինների կողմից ընդունված որո​շումներով հատկացումների կատարման դեպքում. 

20) սույն որոշման 7-րդ կետի 1-ին ենթակետում, 9-րդ կետում, 11-րդ կետի 1-ին են​թա​կե​տում, 12-րդ կետի 1-ին ենթակետում, 13-րդ և 15-րդ կետերում, 17-րդ կետում, 18-րդ կետում, 19-րդ կետում, 22-րդ կետի 1-ին են​թա​կե​տում, 23-րդ կետի 2-րդ ենթակետի «ա» պարբերությունում, և 26-րդ կետում նշված` պետական պատվերների, ծրագրերի և ծախսերի ֆինան​սա​վո​րու​մը կատարել դրանք Հա​յաս​տանի Հան​րապետության կառա​վա​րության կողմից հաս​տատ​վելուց հետո: Հայաստանի Հան​րապե​տու​թ​յան ֆինանսների նախարա​րության համա​ձայ​նությամբ` սույն ենթակետում նշված պե​տա​կան պատ​վեր​ների, ծրագրերի և ծախ​սերի ֆինանսավորումն առանձին դեպքերում կարող է իրա​կա​նաց​վել նաև մինչև Հայաստանի Հան​րապետության կառավարության կողմից դրանց հաս​տա​տումը.

21) դրական եզրակացություն չտալ Հայաստանի Հանրապետության 2013 թվականի պե​տա​կան բյուջեով նախատեսված Հայաստանի Հանրապետության կառավարության պա​հուս​տային ֆոնդից հատկացումներ նախատեսող այն Հայաստանի Հանրապետության կա​ռա​վարության որոշման նա​խագծերին, որոնցով առաջարկվող հատկացումների եռամս​յա​կա​յին բաշխման (աճողական) գու​մար​ների ընդունումը կհանգեցնի «Հայաստանի Հան​րա​պե​տության 2013 թվականի պետական բյու​ջեի մասին» Հայաստանի Հանրապետու​թյան օրեն​քով նախատեսված «ՀՀ կառավարության պա​հուս​տային ֆոնդ» ծախսային ծրագրի գծով հաստատված հատկացումների` սույն որոշման N 5 հա​վել​վածով սահմանված եռամս​յա​կային բաշխման (աճողական) գումարների գերազանցմանը.

22) սույն որոշման 20-րդ կետին համապատասխան կատարել փոփոխություններ Հա​մաշ​​խար​հա​յին բանկի, Վերակառուցման և զարգացման եվրոպական բանկի և Գերմանիայի զար​​գացման բան​կի վարկային ծրագրերով «Հայ​ջրմուղկոյուղի» և «Նոր Ակունք» փակ բաժնետիրական ըն​կե​րու​թ​յուն​​նե​րին են​թա​վար​կերի տրամադրման պայմանագրերում:

23) Ռուսաստանի Դաշնության կողմից Հայաստանի Հանրապետությանը 2009 թվա​կա​նին տրա​մադր​​ված պետական վարկի միջոցների հաշվին պետական բյուջեից տրամադր​ված (տրա​մադր​վե​լիք) բյուջետային վարկերի վերադարձից 2013 թվականին փաստացի ստաց​​​վող` «Հայաստանի Հան​րա​պետության 2013 թվականի պետական բյուջեի մասին» Հայաստանի Հանրապետության օրեն​քի N 4 հավելվածում չարտացոլված գումարներն ար​տա​ցոլել Հայաստանի Հանրապետության օրենս​դրությամբ սահ​ման​ված կարգով ներ​կա​յաց​​վող Հայաստանի Հանրապետության 2013 թվա​կանին պե​տա​կան բյուջեի կատարման մա​սին հաշվետվություններում` սույն ենթակետում նշված մուտ​քերի ընդհանուր գումարի չա​փով «Հայաստանի Հանրապետության 2013 թվականի պետական բյու​ջեի մասին» Հա​յաս​տանի Հանրապետության օրենքի N 4 հավելվածի` տրամադրված վարկերի և փո​խատ​վութ​յուն​ների վերադարձից մուտքերի և կայունացման դեպոզիտային հաշ​վի հա​մալր​ման գծով ծրագ​րային ցուցանիշների ավելացման մասին առաջարկություն ներ​կայացնելով Հա​յաս​տա​նի Հան​րա​պետության կառավարություն.

24) մինչև Հայաստանի Հանրապետության կառավարության կողմից` Հայաստանի Հան​րա​պե​տու​թ​յան կառավարությանն առընթեր Հայաստանի Հանրապետության ոստիկա​նութ​յան (սույն են​թա​կե​տում այսուհետ` ոստիկանություն) մասով Հայաստանի Հանրապետության կառավարության 2012 թվա​​կանի մարտի 29-ի N 371-Ն որոշմամբ նախատեսված ծրագ​րե​րի գծով 2013 թվականի ար​տա​բյու​​ջետային հաշիվներից կատարվող ծախսերի նա​խա​հա​շիվ​ների հաստատումը, այդ ծրագրերի գծով 2013 թվականի առաջին եռամսյակում բյու​ջե​տա​​յին ծախսերի տնտեսագիտական դա​սա​կարգ​ման ընթացիկ ծախսերի յուրաքանչյուր հոդ​​վածով (սույն ենթակետում այսուհետ` ընթացիկ ծախսերի հոդ​​ված) ֆինանսավորումը հա​​մապատասխան արտաբյուջետային հաշիվներից իրականացնել դրան​​​​​ցում առկա մի​ջոց​նե​​րի սահմաններում, սույն ենթակետում նշված որոշմամբ հաստատված ոս​տի​​կանության ար​տաբյուջետային հաշիվների միջոցների ծախսման 2012 թվականի տարեկան նա​խա​​հա​շիվ​ներում ընթացիկ ծախսերի համապատասխան հոդվածներով նախատեսված տարեկան գու​​​մարների 1/4-ից ոչ ավելի չափով (բացառությամբ «աշխատողների աշխատավարձեր և հա​վե​լա​վճար​ներ» հոդվածով նախատեսված ծախսերի, որոնց ֆինանսավորումն իրականացնել հաշվարկ​ված ամբողջ ծավալով)` ըստ ոստիկանության կողմից Հայաստանի Հան​րա​պե​տու​թյան ֆի​նանսների նա​խարարություն ներկայացվող 2013 թվականի արտաբյուջետային միջոցների գո​յաց​ման և տնօ​րին​ման առաջին եռամսյակի նախահաշիվների.

25) սույն որոշման 1-ին կետի 12-րդ ենթակետում նշված վարկերի գու​մար​նե​րը 2013 թվականին տրամադրելու դեպքում` համապատասխան գումարները արտահայտել Հայաստանի Հանրա​պե​տու​թ​յան օրենսդրությամբ սահմանված կարգով ներկայացվող` Հայաստանի Հանրապետության 2013 թվա​կանի պետական բյուջեի կատարման մասին հաշվետվություններում` նշված գումարների չափով «Հա​յաստանի Հանրապետության 2013 թվականի պետական բյուջեի մասին» Հայաստանի Հան​րա​պե​տության օրենքի N 4 հավելվածի` կայունացման դեպոզիտային հաշվից ելքերի ֆինանսավորմանն ուղղ​վող միջոցների (կայունացման դեպոզիտային հաշվից օգտագործման) և վարկերի ու փո​խատ​վու​թյունների տրամադրման գծով ծրագրային ցուցանիշների ավելացման մասին առաջարկություն ներ​կայացնելով Հայաստանի Հանրապետության կառավարություն.

26) «Հայաստանի Հանրապետության 2013 թվականի պետական բյուջեի մասին» Հա​յաստանի Հանրապետության օրենքի N 1 հավելվածի բյուջետային ծախսերի գործառա​կան դասակարգման 01 բաժնի 01 խմբի 02 դասի «05. Գործադիր իշխանության, պետական կա​ռա​վարման հան​րա​պետա​կան և տարածքային կառավարման մարմինների պահպանում (նա​​խարարությունների աշխա​տա​կազ​մերի մասով)» ծախսային ծրագրի տնտեսագիտական դա​սակարգման «Այլ ծախսեր» հոդվածով, Հայաստանի Հանրապետության ֆինանսների նա​խարարության և Հաշվապահական հաշվառման միջազգային ստանդարտների կոմիտե հիմ​նադրամի (IASCF) միջև կնքված «Սահմանափակ տա​րածք​ներում հեղինակային իրա​վուն​​քից հրաժարվելու վերաբերյալ» համաձայնագրի շրջա​նակ​նե​րում, Հայաստանի Հան​րա​պե​տության ֆինանսների նախարարության գծով նախատեսված ծախ​սե​րի ֆինանսա​վո​րու​մը սույն որոշման համաձայն իրականացնել Հայաստանի Հանրապետության ֆի​նանս​ների նախարարության կենտրոնական գանձապետարանի կողմից այդ ծրագրի համար բաց​ված գանձապետական հաշվից միջոցների ելքագրման միջոցով` սույն ենթակետում նշված հիմ​նա​դրա​մի կողմից Հայաստանի Հանրապետության ֆինանսների նախարարություն ներ​կա​յացված գրա​վոր պահանջի (ինվոյսի) հիման վրա` առանց լրացուցիչ փաստաթղթեր ներ​կա​յացնելու.

27) ապահովել պետության կարիքների համար անցկացվող մրցույթների վերաբերյալ շա​բա​թա​կան տասներկու անգամ մետրային հեռուս​տա​ալիքով և ռադիոյով գովազդային հայ​տարա​րութ​յուն​նե​րի, ինչպես նաև տարվա ըն​թաց​քում չորս անգամ մետրային հե​ռուս​տաալիքով և ռադիոյով «Պե​տա​կան գնումներ» թե​մա​յով հաղորդաշարի հեռարձակումը.
28) «ՀՀ քաղաքացիական գործերով վերաքննիչ դատարանի 05-1680 գործով 15.07.2005թ. վճռի համաձայն ՀՀ կողմից կերակրողին կորցնելու կապակցությամբ կրած վնասի փոխհատուցում» և «ՀՀ քաղաքացիական գործերով վերաքննիչ դատարանի 07-3832 գործով 03.11.2007թ. վճռի հա​մա​ձայն ՀՀ կողմից կերակրողին կորցնելու կապակցությամբ կրած վնասի փոխհատուցում» ծրագ​րե​րով նախատեսված ծախսերի ֆինանսավորումը իրականացնել Հայաստանի Հանրապետության ֆի​նանս​​ների նախարարության կենտրոնական գանձապետարանի կողմից այդ ծրագրերի համար բաց​ված գանձապետական հաշիվներից միջոցների ելքագրման միջոցով` առանց այլ փաստա​թղ​թե​րի ներկայացման:

5. Հայաստանի Հանրապետության պետական կառավարման հանրապետական և տա​րած​քային կառավարման մարմինների ղեկավարներին`

1) 2013 թվականի վերջին աշխատանքային օրվա ավարտին` համակարգի բյուջետային հիմ​նարկների դրամարկղերում և գանձապետական հաշիվներում Հայաստանի Հանրապե​տութ​յան պետական բյուջեի միջոցների առկա մնացորդները 2013 թվականի բյուջետային տար​վա վերջին օրվան հաջորդող աշխատանքային օրվա ընթացքում փոխանցել Հայաս​տա​նի Հանրապետության պետական բյուջե` որպես 2013 թվականի բյուջետային տարում չօգ​տագործված միջոցներ.

2) ձեռնարկել բոլոր անհրաժեշտ միջոցները` Հայաստանի Հանրապետության 2013 թվա​կա​նի պե​տական բյուջեով նախատեսված` արտաքին աղբյուրներից վարկերի և պաշ​​տո​նա​կան դրա​մաշնորհ​ների ստացման նախապայմանների ապահովման համար.

3) սահմանել խիստ հսկողություն ենթակա հիմնարկների կողմից իրականացվող ծախ​սե​րի նկատմամբ, կանխել և թույլ չտալ հաստատված նախահաշիվների առանձին ծախ​սա​յին հոդվածների նկատմամբ փաստացի ծախսերի գերազանցում.

4) Հայաստանի Հանրապետության պետական կառավարման մարմիններին և դրանց են​թա​կա​յու​թյան պետական հիմնարկներին, պետական ոչ առևտրային կազմակեր​պու​թյուն​ներին ամրացված գույ​քի (այդ թվում` տարածքների) վարձակալության պայմանագրերում, վարձատուի համա​ձայ​նութ​յամբ, վարձակալի կողմից իր միջոցների հաշվին վարձակալված գույքից (այդ թվում` տարածքից) ան​բաժանելի բարելավումների կատարման հնարա​վո​րութ​յուն նախատեսել միայն այդ բարելա​վում​նե​րի արժեքի` ինչպես պայմանագրի գործողության ըն​թացքում, այնպես էլ պայմանագրի գոր​ծո​ղութ​յան դադարեցումից հետո վարձատուի կող​մից փոխհատուցման բացառման վերաբերյալ դրույթի նա​խատեսման դեպքում: Մինչև սույն որո​շումն ուժի մեջ մտնելը` կնքված վարձակալության պայ​մա​նագ​րերի գործողության ըն​թաց​քում, առանց Հայաստանի Հանրապետության ֆինանսների նա​խա​րա​րության թույլ​տվու​թյան, չհամաձայնել նշված բարելավումների իրականացմանը.

5) Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված` գնումների գործընթացի կազմակերպման կարգի համաձայն պետական բյու​ջեով նախատեսված, ինչպես նաև պետական մարմինների ու պետական հիմնարկների տնօ​րի​նու​թյան տակ գտնվող այլ միջոցների հաշվին կատարվող գնումների պլանում փոփոխություններ կա​տարելիս Հայաստանի Հանրապետության ֆինանսների նա​խա​րարություն ներկայացնել գնման ձևի փոփոխության վերաբերյալ հիմնավորումները.

6) Հայաստանի Հանրապետության ֆինանսների նախարարությանը տրամադրել սույն որոշման N 6 հավելվածով սահմանված` Հայաստանի Հանրապետության 2013 թվականի պետական բյուջեի` եռամսյակային կտրվածքով ծրագրավորված մուտքերի հավաքագրման արդյունքների և դրանց` ծրագ​րային ցուցանիշներից շեղումների պատճառների մասին հաշվետվություն (յուրաքանչյուր մար​մինը` իր մասով, ըստ առանձին եկամտատեսակների)` մինչև տվյալ եռամսյակի վերջին ամսվան հա​ջոր​դող երկրորդ ամսվա 5-ը.

7) Հայաստանի Հանրապետության 2013 թվականի պետական բյուջեից համայնքներին տրա​մադր​վող սուբվենցիաների գծով հատկացումների գլխավոր կարգադրիչ հանդիսա​նա​լու դեպքում այդ սուբվենցիաները տրամադրելու համար Հայաստանի Հանրապետության հա​մապատասխան հա​մայնքների ղեկավարների հետ կնքել սուբվենցիաների տրա​մադր​ման պայմանների մասին պայ​մա​նագրեր.

8) Հայաստանի Հանրապետության կառավարություն ներկայացնել Հայաստանի Հան​րա​պե​տու​թ​յան տարածքային կառավարման նախարարի ու Հայաստանի Հանրապե​տու​թ​յան ֆինանսների նա​խա​րարի հետ համաձայնեցված առաջարկություն (անհրաժեշտու​թյան դեպ​քում) Հայաստանի Հան​րա​պետության 2013 թվականի կապիտալ շինարարության և հիմ​նանորոգման ծախսերի պետական պատ​վերով նախատեսված առանձին օբյեկտների գծով սահմանված հատկացումների գումարների և դրանց նախահաշվային արժեքների միջև դրական տարբերության և (կամ) մրցույթների արդ​յունք​նե​րով տնտեսված գումարների առա​ջացման դեպքում ազատված բյուջետային հատկացումների օգտագործման ուղղութ​յուն​ների վերաբերյալ.

9) յուրաքանչյուր եռամսյակի ավարտից հետո 25-օրյա ժամկետում Հայաստանի Հան​րա​պե​տու​թ​յան կառավարություն ներկայացնել բացատրագիր իրենց կողմից ղեկա​վարվող մար​մինների կողմից իրա​կանացվող ծրագրերի գծով սույն որոշմամբ սահմանված բյու​ջե​տա​յին հատկացումների եռամս​յա​կային (աճողական) սահմանաքանակների չիրացման պատ​ճառների վերաբերյալ, ինչպես նաև տե​ղեկատվություն այդ սահմանա​քա​նակների չիրացված մասի 2013 թվականի մնացած ժա​մա​նա​կա​հատվածում իրացման գծով ձեռ​նարկ​ված միջոցների կամ այդ մասի հետագա իրացման աննպա​տա​կահար​մա​րության կամ ան​հնարինության մասին.

10) Հայաստանի Հանրապետության ֆինանսների նախարարություն ներկայացվելիք` Հա​յաս​տանի Հանրապետության 2013 թվականի պետական բյուջեով նախատեսված միջոց​նե​րի հաշվին կատարվելիք գնումների պլանը կազմելիս խստորեն պահպանել Հայաստանի Հան​րապետության կառավարության 2008 թվականի հուլիսի 24-ի N 830-Ն որոշմամբ հաս​տատ​ված չափորոշիչները.
11) Հայաստանի Հանրապետության 2013 թվականի պետական բյուջեով նախատեսված Հա​յաս​տա​նի Հանրապետության կառավարության պահուստային ֆոնդից հատկացումներ կատարելու վե​րա​բերյալ Հայաստանի Հանրապետության կառավարություն կամ Հայաս​տա​նի Հանրապետության ֆինանսների նախարարություն առաջարկություններ ներկայաց​նելիս` դրանցում նշել այդ հատ​կա​ցում​ների տրամադրման ժամանակացույցը` ըստ եռամսյակ​ների (նաև աճողական), կատարվելիք գնում​ների անվանացանկը և նշված հատկացման շնորհիվ իրա​կանացվելիք ծրագիրը (միջո​ցա​ռու​մը) բնութագրող արդյունքի ցուցանիշների եռամս​յա​կային կանխատեսումը.

12) մեկամսյա ժամկետում Հայաստանի Հանրապետության ֆինանսների նախարարության հա​մա​​ձայ​նեցմանը ներկայացնել օտարերկրյա պետությունների և միջազգային վարկատու կազ​մա​կեր​պութ​​յունների կողմից տրամադրված վարկային և դրամաշնորհային ծրագրեր իրականացնող` են​թա​կա գրասենյակների 2013 թվականի պահպանման ծախսերի տարեկան (եռամսյակային աճո​ղա​կան բաշխմամբ) նախահաշիվները, հաստիքացուցակները և համապատասխան ծրագրերի տա​րե​կան ծախսերի նախահաշիվները` ըստ ծրագրերի բաղադրիչների` դրամային արտահայտությամբ.

13) ապահովել սույն որոշման 1-ին կետի 14-րդ ենթակետով պետական կառավարման մարմին​նե​րի համար սահմանված պահանջների կատարումը.
14) սույն որոշման 1-ին կետի 15-րդ ենթակետով նախատեսված հանգամանքներով պայմա​նա​վոր​ված լրացուցիչ ծախսերի պահանջ առաջանալու դեպքում սահմանված կարգով Հայաս​տանի Հան​​րա​​պետության կառավարություն ներկայացնել համապատասխան առա​ջար​կութ​յուններ նույն այդ ենթակետում նշված եղանակով հարցին լուծում տալու համար:

6. Պետական սեփականություն հանդիսացող բաժնեմաս (բաժնետոմս) ունեցող ընկե​րու​​թ​յուն​նե​րի բաժնետիրոջ իրավասություններ իրականացնող` Հայաստանի Հանրա​պե​տու​թ​յան կառա​վա​րութ​յան կողմից լիազորված մարմինների ղեկավարներին` ապահովել`

1) Հայաստանի Հանրապետության կառավարության 2011 թվականի մարտի 3-ի «Պե​տու​​թյան սեփականություն հանդիսացող բաժնեմաս ունեցող առևտրային կազմակեր​պութ​յուն​​ների շա​հույթի բաշխման, շահութաբաժինների հաշվարկման և Հայաստանի Հանրա​պե​տու​​թյան պե​տական բյուջե վճարման կարգը հաստատելու և Հայաստանի Հան​րա​պե​տու​թ​յան կա​ռա​վա​րության 2001 թվականի դեկտեմբերի 5-ի N 1194 որոշման մեջ փոփոխություն կա​տարելու մա​սին» N 202-Ն որոշմամբ սահ​ման​ված չափով և հաստատված կարգով ու ժամ​​կետներում շա​հութաբաժինների վճարումը Հա​յաս​տա​նի Հանրապետության 2013 թվա​կա​նի պետական բյուջե. 

2) պետական սեփականություն հանդիսացող բաժնեմաս (բաժնետոմս) ունեցող ըն​կե​րու​թ​​յուն​նե​րի` նախորդ տարիների ֆինանսատնտեսական գործունեության արդյունքում շա​հու​թա​​բաժինների գծով Հայաստանի Հանրապետության պետական բյուջեի նկատմամբ 2013 թվա​​կանի հունվարի 1-ի դրությամբ առաջացած պարտքերի մարումը` մինչև 2013 թվականի հուլիսի 1-ը:

7. Հայաստանի Հանրապետության կրթության և գիտության նախարարին` 

1) Հայաստանի Հանրապետության կառավարություն ներկայացնել առաջարկութ​յուն​ներ ռազ​մա​գի​տութ​յան կաբինետների վերականգնման, տարրական դասարանների աշա​կերտ​նե​րին անվճար դա​սա​գրքերով և ուսումնական գրականությամբ ապահովման, սփյուռքի հայկական կրթական հաս​տա​տու​թյուն​ներին ուսում​նական գրականության և օժանդակ նյութերի մշակման և տրամադրման, ինչ​պես նաև հատուկ դպրոցների համար նախատես​ված ծրագրերի, դասագրքերի, ձեռնարկների, ուսում​​նական այլ նյութերի մշակման և հրա​տարակման վերաբերյալ` մինչև 2013 թվականի ապ​րիլի 1-ը.

2) մեկամսյա ժամկետում Հայաստանի Հանրապետության ֆինանսների նախա​րարու​թ​յուն ներկա​յաց​նել «Ուսանողական մարզական միջոցառումներ» և «Աջակ​ցություն Հայաստանում ինտելեկտուալ խաղերի զար​գաց​մանը» ծրագրերի գծով ծախսերի նախահաշիվները.

3) մինչև 2013 թվականի սեպտեմբերի 10-ը Հայաստանի Հանրապետության ֆի​նանս​նե​րի նա​խարարություն ներկայացնել 2013 թվականի հունվարի 1-ի դրությամբ և 2013/2014 ուսում​նա​կան տար​վա սկզբում դասարանների փաստացի կոմպլեկտավորման արդյուն​քում հան​րա​կր​թա​կան դպրոց​ների աշակերտների թվի մասին տվյալները` տարբե​րակ​ված ըստ հար​թա​վայրային, լեռնային, բարձր լեռնային բնակավայրերում գտնվող դպրոց​ների (ներառյալ ավագ դպրոց​նե​րը), ինչպես նաև 2013/2014 ուսումնական տարվա սկզբի դրությամբ նե​րա​ռա​կան կրթության, հատուկ հան​րա​կր​թա​կան ուսում​նա​կան հաս​տա​տու​թ​յունների և նախ​նա​կան մասնագիտական (ար​հեստագործական) ուսում​նական հաստա​տու​թյունների սո​վորողների թվի վերաբերյալ տվյալ​ները:

8. Միջազգային կազմակերպությունների և օտարերկրյա պետությունների աջակցութ​յամբ Հա​յաստանի Հանրապետությունում իրագործվող նպատակային վարկային և դրա​մաշնոր​հային ծրագ​րերի գծով բյուջետային գլխավոր կարգադրիչ հանդիսացող Հայաս​տա​նի Հանրապետության պե​տա​կան կառավարման մարմինների ղեկավարներին` 

իրենց իրավասության սահմաններում ձեռնարկել բոլոր անհրաժեշտ միջոցները 2013 թվա​կանին համապատասխան նպատակային վարկային և դրամաշնորհային ծրագրերի կա​տարման հնարավորինս բարձր մակարդակ ապահովելու ուղղությամբ:

9. Հայաստանի Հանրապետության աշխատանքի և սոցիալական հարցերի նախարա​րին` 

մեկամսյա ժամկետում Հայաստանի Հանրապետության կառավարություն ներ​կա​յաց​նել առաջարկություններ սոցիալական օգնության ծառայությունների գործունեության կազ​մա​կերպման բնա​գավառում պետության կողմից համայնքների ղեկավարներին պատվի​րակ​ված լիազո​րութ​յուն​նե​րի իրականացման 2013 թվականի ծախսերի կատարման նոր​մա​տիվ​նե​րի և պատվիրակվող լիա​զո​րութ​յունների բնութագրերի (դրանց նկարագրության, ինչպես նաև որակական և (կամ) քանակական չա​փանիշների) վերաբերյալ:

10. Հայաստանի Հանրապետության մշակույթի նախարարին` Հայաստանի Հանրա​պե​տության ֆինանսների նախարա​րութ​յուն ներ​կայացնել «Մշակութային միջոցառումների իրա​կանացում» ծրագ​րի շրջանակ​նե​րում` ըստ կա​տա​​րող​​ների առանձին մշակութային միջոցառումների ծախսերի նա​խահաշիվները:

11. Հայաստանի Հանրապետության սպորտի և երիտասարդության հարցերի նախա​րա​րին` 

1) մինչև 2013 թվականի հունիսի 1-ը Հայաստանի Հանրապետության կառավարութ​յուն ներկա​յաց​նել առա​ջարկություններ Հայաստանի Հանրապետության մանկապատա​նե​կան մար​զա​դպրոց​նե​րին, մարզաձևերի ազգային ֆեդերացիաներին և այլ մարզական հա​սարա​կա​կան կազ​մա​կեր​պու​թյուններին գույքով ապահովման վերաբերյալ.

2) Հայաստանի Հանրապետության ֆինանսների նախարարու​թյուն ներկայացնել.

ա. Հա​յաստանի Հանրապետության Նախագահի անվա​նա​կան թոշակի արժանացած Օլիմ​պիա​կան խաղերում, աշխարհի և Եվրոպայի առաջ​նու​թ​յուններում բարձր արդյունքների հասած` Հա​յաստանի Հանրապետության հավաքական թի​մերի մար​զիկ​նե​րի և նրանց մար​զիչ​ների 2013 թվա​կա​նի ցանկը,

բ. Հա​յաստանի Հանրապետությունում գործող երիտասարդական հա​սարակական կազ​մա​կեր​պությունների գործունեության և հասարակական կյանքին երի​տա​սարդության մաս​նակ​​ցու​թյան խթան​մանը և միջազգային երիտասարդական հա​մա​գոր​ծակ​ցության զար​գաց​մանն ուղղված ծրագ​րե​րի, ինչպես նաև Հայաստանի երի​տա​սար​դա​կան հիմնադրամի, մար​զային երիտասարդական կենտրոնների պահպանման ծախսերի նա​խահաշիվները:

12. Հայաստանի Հանրապետության արտաքին գործերի նախարարին` 

1) մեկամսյա ժամկետում Հայաստանի Հանրապետության կառավարություն ներկա​յաց​նել առա​ջար​կություններ Հայաստանի Հանրապետության 2013 թվականի պետական բյու​ջե​ով Վրաս​​տանի հա​յալեզու լրատվամիջոցներին աջակցություն ցուցաբերելու նպա​տա​կով նա​խա​​տես​ված հատ​կա​ցումների` ըստ առանձին ստացողների բաշխման վերա​բե​րյալ,

2) երկշաբաթյա ժամկետում Հայաստանի Հանրապետության ֆինանսների նախարա​րութ​յուն ներկայացնել`

ա. Հայաստանի Հանրապետության դեսպանությունների և ներկայացուցչությունների պահ​​պան​ման գծով Հայաստանի Հանրապետության 2013 թվականի պետական բյուջեով նա​​խատեսված հատ​կացումների բաշխումն ըստ առանձին դեսպանությունների և ներ​կա​յա​ցուց​չությունների` եռամս​յա​կային (աճողական) կտրվածքով,

բ. միջազգային կազմակերպություններին Հայաստանի Հանրապետության անդամակ​ցութ​յան վճար​ների գծով Հայաստանի Հանրապետության 2013 թվականի պետական բյու​ջե​ով նա​խա​տես​ված հատկացումների ընդհանուր գումարի բաշխումն ըստ առանձին կազ​մա​կեր​պությունների` եռամս​յակային (աճողական) կտրվածքով:

13. Հայաստանի Հանրապետության արդարադատության նախարարին` մեկամսյա ժամ​​կե​տում Հայաստանի Հանրապետության կառավարություն ներկայացնել առաջար​կութ​յուն​ներ`

1) քաղաքացիական կացության ակտերի գրանցման ծառայության գործունեության կազ​մա​կերպ​ման բնագավառում պետության կողմից համայնքների ղեկավարներին պատ​​​վի​րակված լիա​զո​րու​թ​յունների իրականացման 2013 թվականի ծախսերի կատար​ման նորմատիվների և պատվիրակվող լիա​զորությունների բնութագրերի (դրանց նկա​րա​գրու​թյան, ինչպես նաև որա​կա​կան և (կամ) քա​նա​կական չափանիշների) վերաբերյալ.

2) փորձաքննությունների կատարման ծառայությունների ձեռքբերման գծով 2013 թվա​կանի պե​տական պատվերի վերաբերյալ.

3) 2013 թվականի հրատարակչական, տեղեկատվական և տպագրական ծառայությունների վե​րա​բերյալ։

14. Հայաստանի Հանրապետության փոխվարչապետ, տարածքային կառավարման նա​​խա​րա​րին`

1) «Հայաստանի Հանրապետության 2013 թվականի պետական բյուջեի մասին» Հայաս​տանի Հանրապետության օրենքով նախատեսված պետության կողմից Երևանի քաղաքա​պետին պատ​վի​րակ​ված լիազորությունների ֆինանսավորման ծրագրերի գծով սահմանված բյուջետային հատ​կա​ցում​ների գլխավոր կարգադրիչի իրավունքները վերապահել Երևանի քաղաքապետարանին` պայ​մա​նով, որ`

ա. այդ լիազորությունների իրականացման հետ կապված ծախսերը պետք է իրա​կա​նաց​վեն պե​տա​կան կառավարչական հիմնարկների կողմից 2013 թվականին իրակա​նացվող նմա​նատիպ ծախսերի կատարման կարգին համապատասխան,

բ. սույն որոշման N 10 հավելվածում ներկայացված ծրագրերի գծով նախատեսված բյու​ջե​տա​յին մի​ջոցների տնօրինման և դրա շրջանակներում Հայաստանի Հանրապետու​թյան 2013 թվականի պետական բյուջեի կատարման մասին հաշվետվությունները սահ​մանված կար​գով կներկայացվեն Հայաստանի Հանրապետության տարածքային կառավար​ման նա​խարարություն և Հայաստանի Հանրապետության ֆինանսների նախարարություն,

գ.  Հայաստանի Հանրապետության 2013 թվա​կա​նի պե​տա​կան բյուջեի մասին» Հայաս​տա​​նի Հան​րա​պետության օրենքի N1 հա​վելվածի բյու​​ջե​տային ծախ​սերի գործառնական դա​սակարգման 04 բաժնի 05 խմբի 05 դասի «01. Երևանի մետրոպոլիտենի աշխա​տանք​նե​րի կազմակերպման բնա​գա​վա​ռում պետության կողմից համայնքի ղեկավարին պատ​վի​րակ​ված լիազորությունների իրա​կա​նաց​ման ֆինանսավորում» ծրագրով նախատեսված 2,332,640.2 հազ. դրամ գումարից 2,033,570.0 հազ. դրամն ուղղել «Կարեն Դեմիրճյանի ան​​վան Երևանի մետրոպոլիտեն» փակ բաժ​նե​տի​րա​կան ըն​կե​րու​թյան գործառնական գոր​ծու​նեության արդյունքում առաջացող ֆինանսական ճեղքվածքի ծածկ​մանը, իսկ 299,070.2 հազ. դրամը` Վերակառուցման և զարգացման եվրոպական բանկի և Եվ​րո​պա​կան ներդրու​մա​յին բանկի վարկային ծրագրերով ենթավարկային պայմանագրերով ընկերությանը նա​խա​տեսված վարկերի գծով առաջացած պարտավորությունների իրականացմանը:

2) Հայաստանի Հանրապետության տարածքային կառավարման նախարարության և Երևանի քաղաքապետարանի միջև կնքվող սուբվենցիաների տրամադրման պայմա​նագրե​րում նախատեսել, որ սուբվենցիաների գումարների նպատակային օգտագործ​ման նկատ​մամբ Հայաստանի Հան​րա​պե​տության տարածքային կառավարման նախարարությունն իրա​կանացնում է նախնական փաստաթղթային հսկողություն, իսկ հետավարտական հսկո​ղու​թյունն իրականացնում է Հայաստանի Հան​րապետության կառավարության կողմից լիա​զոր​ված պետական կառավարման մարմինը` Հա​յաս​տանի Հանրապետության օրենս​դրու​թ​յամբ սահմանված կարգով։

15. Հայաստանի Հանրապետության էկոնոմիկայի նախարարին` երկամսյա ժամկետում Հա​յաս​տա​նի Հանրապետության կառավարություն ներկայացնել առաջարկություն 2013 թվականի հետևյալ ծրագ​րերի վերաբերյալ` 

1)  փոքր և միջին ձեռնարկատիրության սուբյեկտներին աջակցության,

2) ՀՀ արտահանմանն ուղղված արդյունաբերական քաղաքականության ռազմավարութ​յամբ նախատեսված միջոցառումների իրականացման պետական աջակցության,

3)  տեղեկատվական տեխնոլոգիաների ոլորտի խթանման ծառայությունների,

4) պետական աջակցություն Հայաստանի ազգային մրցունակության հիմնադրամի կա​նո​նա​դրա​կան խնդիրների իրականացման,

5) ստանդարտների մշակման ծառայությունների:

16. Հայաստանի Հանրապետության սփյուռքի նախարարին` Հայաստանի Հանրա​պե​տու​թյան ֆինանսների նախարարություն ներկայացնել «Մշակութային միջոցառումների իրա​​​կանացում», «Տա​րած​քային համագործակցության և համահայկական մշակութային ծրագ​​րերի իրականացում», «Հա​յաս​​տան-սփյուռք գործակցության թեմայով հեռուստա​հա​ղոր​դումների և  տեսահո​լո​վակ​ների պատ​րաս​տում և հեռարձակում, ձեռքբերում  և բազ​մա​ցում», «Տեղեկատվական և ուսուցողական կայքերի մշակ​ման և սպասարկման ծառա​յութ​յուններ» և «Արի տուն» ծրագրի շրջանակներում սփուռքի երի​տա​սարդության ճանա​չո​ղա​կան այցելություններ Հայաստան» ծրագրերի ծախ​սերի  նա​խա​հա​շիվ​նե​րը` մեկամսյա ժամկետում:

17. Հայաստանի Հանրապետության գլխավոր դատախազին` մեկամսյա ժամկետում Հա​յաս​տա​նի Հանրապետության կառավարություն ներկայացնել առաջարկություններ փոր​ձա​քննությունների կա​տարման ծառայությունների ձեռքբերման գծով 2013 թվականի պետա​կան պատվերի վե​րա​բեր​յալ։
18. Հայաստանի Հանրապետության տրանսպորտի և կապի նախարարին` Հայաս​տա​նի Հան​րապետության կառավարություն ներկայացնել Հայաստանի Հանրա​պե​տու​թ​յան 2013 թվա​​կա​նի պե​տա​կան բյուջեով նախագծային (այդ թվում` հեղինակային հսկո​​​ղության) և տեխ​նիկական հսկո​ղու​թ​յան աշ​խա​տանք​ների իրականացման համար նախատեսված` սույն որոշ​ման N 5 հա​վել​​վածի N 12 աղ​​յուսա​կում ներկայացված գումարների օգտա​գործ​ման ծրա​գի​րը (բաշ​​​​​խումն ըստ օբ​յեկտների):
19. ՀՀ տարածքային կառավարման նախարարարության ջրային տնտեսության պե​տա​​կան կո​մի​տեի նախագահին` Հայաստանի Հանրապետության կառավարություն ներ​կա​յաց​​նել առա​ջար​կութ​յուն​ներ
1) ոռոգման ծառայություններ մատուցող ընկերություններին 2013 թվա​կանի ֆինան​սա​կան աջակ​ցության տրամադրման ըստ առանձին ջրօգտագործողների ըն​կե​րու​թյունների չա​փա​քա​նակ​նե​րի վերաբերյալ` երկամսյա ժամկետում,

2) ոռոգման համակարգերի հիմնանորոգման 2013 թվա​կանի ծրագրի վե​րա​բեր​յալ` մեկ​ամս​յա ժամ​կետում:

20. «Նոր Ակունք» և «Հայջրմուղկոյուղի» փակ բաժնետիրական ընկերությունների ֆի​նան​սական առողջացմանը նպաստելու նպատակով` 

1) «Հայջրմուղկոյուղի» և «Նոր Ակունք» փակ բաժնետիրական ընկերություններին ազա​տել Համաշխարհային բանկի, Վերակառուցման և զարգացման եվրոպական բանկի և Գեր​մա​նիայի զարգացման բանկի վարկային ծրագրերով նախատեսված` մինչև 2014 թվականի հուն​վարի 1-ը վարկերի սպասարկման (տոկոսավճարների) վճարման գծով առաջացած պար​տավորություններից. 

2) «Նոր–Ակունք» փակ բաժնետիրական ընկերության համար Հայաստանի Հան​րա​պե​տու​թյան 2013 թվականի պետական բյուջեով նախատեսված 233,312.4 հազ. դրամ սուբ​սի​դիա​յի գումարն ուղղել Գերմանիայի զարգացման բանկի (KfW) աջակցությամբ իրա​կա​նաց​ված «Արմավիրի մարզի մի շարք բնակավայրերի ջրամատակարարման և ջրահեռացման համակարգերի վերականգնում» ծրագ​րի գծով 2010 թվականի փետրվարի 28-ին կնքված «ենթավարկային պայմանագրում փոփո​խու​թ​յուններ կատարելու մասին» ենթավարկային պայմանագրով տրամադրված վարկի մայր գու​մա​րի մարմանը. 

3) «Հայջրմուղկոյուղի» փակ բաժնետիրական ընկերության համար Հայաստանի Հան​րա​պե​տութ​յան 2013 թվականի պետական բյուջեով նախատեսված 1,317,771.0 հազ. դրամ սուբսիդիայի գու​մա​րից 973,920.0 հազ. դրամն ուղղել ընկերության գործառնական գոր​ծու​նեու​թյան արդյունքում առա​ջա​ցող ֆինանսական ճեղքվածքի ծածկմանը, իսկ 343,851.0 հազ. դրամը` Վերակառուցման և զար​գաց​ման եվրոպական բանկի աջակցությամբ իրա​կա​նաց​վող «Սևանա լճի բնապահպանական ծրագ​րի» շրջանակներում կնքված ենթավարկային պայմանագրով նախատեսված ենթավարկի մայր գու​մարի մարմանը: 

21. «Հայաստանի Հանրապետության 2013 թվականի պետական բյուջեի մասին» Հա​յաս​տա​նի Հանրապետության օրենքի N 1 հավելվածի NN 16, 19-1, 19-2, 20-1 - 20-3, 21-1 - 21-16, 22-1 - 22-3, 23, 24, 25, 26 աղ​յուսակներում նշված ծրագրերն իրա​կա​​նացնող պե​տա​կան կա​ռա​վարման մարմին​նե​րի ղե​​կավարներին` 

սույն կետում նշված աղյուսակներում ընդգրկ​ված` իրա​վա​բա​նական անձ հանդիսացող սուբ​​յեկտ​նե​րի և առանձին միջոցառումների ծախ​​սերի նա​խա​հաշիվներում փոփոխությունների ու լրա​ցում​նե​րի կատարումը համա​ձայ​նեց​նել Հա​յաս​տանի Հանրապետության ֆինանսների նա​խա​​րարության հետ:

22. Հայաստանի Հանրապետության կառավարությանն առընթեր անշարժ գույքի կա​դաստ​րի պետական կոմիտեի նախագահին` 

1) Հայաստանի Հանրապետության կառավարություն ներ​կա​յաց​նել ան​շարժ գույքի կա​դաստ​րի զարգացման 2013 թվականի համալիր ծրագիրը` մեկամսյա ժամկետում,

2) սույն կետի 1-ին ենթակետի համալիր ծրագիրը Հայաստանի Հանրապետության ֆի​նանս​​նե​րի նա​խարարության քննարկմանը ներկայացնելիս ներկայացնել նաև «Հայաս​տա​նի Հանրա​պե​տու​թ​յան 2013 թվականի պետական բյուջեի մասին» Հայաստանի Հան​րա​պե​տու​թ​յան օրենքի N 3 հա​վելվածով հաստատված Հայաստանի Հանրապետության կա​ռա​վա​րու​թ​յանն առընթեր ան​շարժ գույքի կադաստրի պետական կոմիտեի համա​կար​գի 2013 թվա​կա​նի ծախսերի նա​խա​հաշ​վի բյու​ջե​տա​յին ծախսերի տնտեսագիտական դա​սա​կարգման «Շեն​քերի և կառույցների ըն​թա​ցիկ նո​րոգում և պահ​պանում» հոդվածով նա​խատեսված նո​րոգ​ման աշխատանքների լիցեն​զա​վոր​ված կազ​մա​կեր​պութ​յան կողմից կազմված նախա​գծա​նախահաշ​վային փաստաթղթերը և «Շեն​քերի և շի​նու​թ​յուն​նե​րի շի​նա​րարություն» հոդ​վա​ծով նա​խատեսված աշխատանքների սահմանված կարգով փոր​ձա​քննութ​յուն ան​ցած և հաս​​տատված նախագծանախահաշվային փաստաթղթերը:

23. Հայաստանի Հանրապետության կառավարությանն առընթեր պետական եկա​մուտ​​նե​րի կո​մի​տեի նախագահին` 

1) 2013 թվականի` ստորև նշված ժամանակահատվածներում Հայաստանի Հանրա​պե​տու​թյան ֆի​​նանսների նախարարությանը տրամադրել տեղեկատվություն Հայաստանի Հան​րապետության պե​տական բյուջեի հարկային եկամուտների և պետական տուրքի ու այլ եկամուտների գծով կան​խա​տես​վող բյու​ջետային եկամուտների մասին`

ա. մինչև յուրաքանչյուր ամսվա 25-ը` տվյալ ամսվան հաջորդող ամսվա համար (շաբա​թա​կան կտրվածքով, Հայաստանի Հանրապետության ֆինանսների նախարարության կողմից սահմանված ձևով),

բ. մինչև յուրաքանչյուր շաբաթվա չորեքշաբթի օրը` հաջորդ շաբաթվա համար (Հայաս​տանի Հանրապետության ֆինանսների նախարարության կողմից սահմանված ձևով).

2) Հայաստանի Հանրապետության կառավարություն ներկայացնել առաջարկություններ. 

ա. փորձաքննությունների կատարման ծառայությունների ձեռքբերման գծով 2013 թվականի պե​տա​​կան պատվերի վերաբերյալ` մե​կ​ամս​յա ժամ​կե​տում, 

բ. պե​տա​կան եկամուտների հավաքագրման բնագավառում գործունեության (վարչարա​րութ​յան) կա​​տա​րե​լա​գործման նպատակով իրականացվելիք միջոցառումների վերաբերյալ` եր​կ​ամս​յա ժամ​կե​տում.

3) ապահովել «Հայաստանի Հանրապետության 2013 թվականի պետական բյուջեի մա​սին» Հայաստանի Հանրապետության օրենքով սահմանված եկամուտների հաշվարկման հիմ​քում դրված` 2013 թվականի համար ծրագրված հարկեր և պետական տուրքեր/ՀՆԱ ցու​ցա​նիշի կատարումը:

24. Հայաստանի Հանրապետության կառավարությանն առընթեր Հայաստանի Հան​րա​պե​տու​թ​յան ոստիկանության պետին` 

1) Հայաստանի Հանրապետության կառավարությանն առընթեր Հայաստանի Հանրա​պե​տության ոստիկանության ստորաբաժանումների կողմից Հայաստանի Հանրա​պետու​թ​յան անու​նից պայմա​նագրային հիմունքներով իրականացված ծառայությունների դիմաց պատ​​վի​րատուների կողմից պայ​մանագրով սահմանված կարգով, չափերով և ժամ​կետ​նե​րում վճա​րումների չկատարման դեպ​քում` Հայաստանի Հանրապետության օրենսդրությամբ սահ​​մանված կարգով ապահովել այդ պատվի​րա​տուներից պարտքերի գումարների ստա​ցու​մը.

2) մինչև 2013 թվականի ապրիլի 1-ը Հայաստանի Հանրապետության կառավարություն ներ​կա​յաց​​նել առաջարկություններ Հայաստանի Հանրապետության կառավարությանն առ​ըն​թեր Հա​յաս​տա​նի Հանրապետության ոստիկանության 2012 թվա​​կանի մարտի 29-ի N 371-Ն որոշմամբ նա​խա​տես​ված ծրագրերի գծով արտաբյուջետային հաշիվների միջոցների ծախսման 2013 թվականի նա​խա​հաշիվ​ները հաստատելու և այդ հաշիվների 2013 թվականի համար ծրագրավորվող մուտքերը և ել​քերը Հայաստանի Հանրապետության 2013 թվականի պետական բյուջեում ներառելու վե​րա​բեր​յալ:

25. Հայաստանի Հանրապետության մարզպետներին և Երևանի քաղաքապետին` մինչև 2013 թվականի սեպտեմբերի 10-ը Հայաստանի Հանրապետության ֆինանսների նա​​խա​րա​րու​թ​յուն ներ​կա​յացնել 2013 թվականի հունվարի 1-ի դրությամբ և 2013/2014 ուսում​նա​կան տարվա սկզբում դա​սա​րանների փաստացի կոմպլեկտավորման արդյուն​քում հան​րա​կր​թա​կան դպրոց​նե​րի աշակերտ​նե​րի թվի (ներառյալ նախադպրոցական կրթու​թյան մեջ ընդգրկ​ված երեխաները) մասին տվյալները` տար​բե​րակ​ված ըստ հարթավայ​րային, լեռ​նա​յին, բարձր լեռնային բնակավայրերում գտնվող դպրոց​նե​​րի, միևնույն բնա​կա​վայրում միակ, մինչև 400 աշակերտ ունեցող դպրոցների, ինչպես նաև 2013/2014 ուսում​նական տար​վա սկզբի դրու​թյամբ ներառական կրթության, հատուկ հան​րա​կրթական ուսումնական հաս​տա​տու​թյուն​նե​րի սովո​րողների թվի վերաբերյալ տվյալները:

26. Հայաստանի Հանրապետության կառավարության աշխատակազմի ղեկավարին` մեկ​​ամս​յա ժամկետում Հայաստանի Հանրապետության կառավարություն ներկայացնել առա​​​​ջար​կու​թյուններ Հա​յաստանի Հանրապետության 2013 թվականի պետական բյու​ջե​ով ազ​գային փոք​րա​մաս​նու​թ​յուն​նե​րին պետական աջակցություն ցուցաբերելու նպատա​կով նա​խա​տեսված հատ​կացումների` ըստ առան​ձին ստացողների բաշխման վերաբեր​յալ:

27. Սույն որոշման N 11 հավելվածում ընդգրկված պետական կառավարման մար​մին​​նե​րի ղե​կավարներին` 

1) բյուջետային հաշվետվություններ ներկայացնելու համար սահմանված կարգով Հա​յաս​տա​նի Հանրապետության ֆինանսների նախարարություն ներկայացնել եռամսյա​կա​յին հաշ​վետ​վու​թ​յուններ սույն որոշման N 11 հավելվածի` իրենց կողմից ղեկավարվող մար​մին​ներին հա​մա​պա​տաս​խանող աղյուսակներում նշված արդյունքի ցուցանիշների կա​տարման վե​րա​բեր​յալ.

2) սույն որոշման N 5 հավելվածով սահմանված ֆինանսական ցուցանիշներում փո​փո​​խու​​թ​յուն​նե​րի կատարման մասին սահմանված կարգով առաջարկություններ ներ​կա​յաց​նե​լիս, միաժամանակ ներ​կայացնել դրանցից բխող առաջարկություններ նաև սույն որոշ​ման N 11 հավելվածի` իրենց կող​մից ղեկավարվող մարմիններին համա​պա​տաս​խա​նող աղյուսա​կում փոփոխություններ կատարելու մա​սին: 

28. Հայաստանի Հանրապետության գյուղատնտեսության նախարարին`  

«Գյու​ղատնտե​սության ոլորտին տրամադրվող վարկերի տոկոսադրույքների սուբ​սի​դա​վորում» ծրագրի համար Հայաստանի Հանրապետության 2013 թվականի պետական բյու​ջեով նա​խա​տես​ված միջոցները հատկացնել «Գյուղական տարածքների տնտեսական զար​գաց​ման ծրագրերի իրա​կա​նացման գրասենյակ» պետական հիմնարկին:

29. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքում կատարել փոփոխություններ և վերաբաշխումներ` համաձայն սույն որոշ​ման N 14 հավելվածի:

30. Ընդունել ի գիտություն, որ սույն որոշման NN 1 - 12 հավելվածներում արտացոլվել են Հայաստանի Հանրապետության 2013 թվականի պետական բյուջեի ցուցանիշներում սույն որոշման 29-րդ կետի համաձայն կատարված փոփոխությունները և վերաբաշխումները:

31. Փորձաքննությունների կատարման ծառայություններ ձեռք բերելու նպատակով Հա​յաս​տանի Հան​​րա​պե​տության կառավարությանն առընթեր պետական եկամուտների կոմիտեին Հայաս​տա​նի Հան​րա​պե​տության 2013 թվականի պետական բյուջեով նախատեսված Հայաստանի Հան​րա​պե​տության կա​ռա​վա​րու​թյան պահուստային ֆոնդից հատկացնել 23,000.0 հազ. դրամ՝ (բյու​ջե​տա​​յին ծախսերի տնտե​սա​գի​տա​կան դասակարգման «Կառավարչական ծառայություններ» հոդ​վա​ծով), որից 4,600.0 հազ. դրամը` 2013 թվա​կանի առաջին եռամսյակում, 10,350.0 հազ. դրա​մը`  2013 թվա​կա​նի առաջին կիսամյակում և  16,100.0 հազ. դրամը` 2013 թվականի ինն ամսում:

32. Առաջարկել`

1) Հայաստանի Հանրապետության Նախագահի աշխատակազմի ղեկա​վա​րին, Հայաստանի Հան​​րապետության ազգային անվտանգության խորհրդի աշխատակազմի ղեկավարին, Հայաստանի Հան​րապետության Ազգային ժողովի աշխատակազմի ղեկավա​րին, Հայաստանի Հանրապետության սահ​մանադրական դատարանի նախագահին, Հա​յաս​տանի Հանրապետության գլխավոր դա​տա​խա​զին, Հա​յաս​տանի Հանրապետության հա​տուկ քննչական ծառայության պետին, Հա​յաս​տանի Հան​րա​պետության դատարանների նա​խագահների խորհրդի նախագահին, Հա​յաս​տանի Հան​րա​պե​տու​թ​յան վերահսկիչ պա​լա​տի նախագահին, Հայաստանի Հան​րա​պե​տու​թյան մարդու իրավունքների պաշտ​պանին, Հա​յաստանի Հանրապետության ազգային վի​ճակագրական ծառայության նախա​գա​հին, Հա​յաստանի Հանրապետության հանրային ծա​ռայությունները կարգավորող հանձ​նա​ժո​ղո​վի նա​խագահին, Հայաստանի Հան​րա​պե​տու​թ​յան քաղաքացիական ծառայության խորհրդի նա​խա​գա​հին, Հայաստանի Հան​րա​պե​տու​թ​յան կենտրոնական ընտրական հանձնաժողովի նա​խագահին, Հե​ռուս​տատեսության և ռա​դիո​յի ազգային հանձնաժողովի նա​խա​գահին, Հա​յաստանի Հան​րա​պե​տու​թ​յան տնտե​սա​կան մրցակցության պաշտպանության պետական հանձ​նաժողովի նախագահին, Հա​յաս​​տա​նի Հանրապետության հանրային հե​ռուս​տա​ռա​դիո​ընկերության խորհրդի նախագահին Հա​յաս​տանի Հանրապետության 2013 թվականի պետական բյուջեի կատարմանն աջակցելու նպա​տա​կով առաջնորդվել սույն որոշ​ման 1 - 5-րդ և 27-րդ կետերով.

2) Հայաստանի Հանրապետության կենտրոնական բանկի նախագահին` Հայաստանի Հան​րա​պե​​տության ֆինանսների նախարարությանը տրամադրել սույն որոշման N 6 հավել​վա​ծով սահ​մանված` Հայաստանի Հանրապետության 2013 թվականի պետական բյուջեի` եռ​ամսյակային կտրված​քով ծրագրավորված մուտքերի հավաքագրման արդյունքների և դրանց ծրագրային ցու​ցա​նիշ​​ներից շե​ղումների պատճառների մասին հաշվետվություն` մինչև տվյալ եռամսյակի վերջին ամս​վան հաջոր​դող երկրորդ ամսվա 5-ը։
33. Հույժ գաղտնի:

34. Սույն որոշումն ուժի մեջ է մտնում պաշտոնական հրապարակմանը հաջորդող օր​վա​նից։
ՀԻՄՆԱՎՈՐՈՒՄ

«Հայաստանի Հանրապետության 2013 թվականի պետական բյուջեի կատարումն ապահովող միջոցառումների մասին» ՀՀ  կառավարության  որոշման  նախագծի

1. Անհրաժեշտությունը  Վերը նշված որոշման նախագծի (այսուհետ` Նախագիծ) ըն​դուն​ման անհրաժեշտութ​յու​նը պայ​մա​նավորված է «Հայաստանի Հանրապետության բյու​ջե​տա​յին համակարգի մասին» ՀՀ օրեն​քի 23-րդ հոդվածի 4-րդ մա​սի պահանջով, ըստ որի պե​տական բյուջեի մասին օրենքն ուժի մեջ մտնելուց հե​​տո​ 45 օրվա ըն​թացքում ՀՀ կա​ռա​վա​րությունը սահմանում է պե​տական բյուջեի կատարման եռ​ամս​​յ​ակային հա​մա​մաս​նութ​յուն​ները: 

2. Ընթացիկ իրավիճակը և խնդիրները   «Հայաստանի Հանրապետության 2013 թվա​կա​նի պե​տական բյուջեի մասին» ՀՀ օրեն​քը ՀՀ Ազ​գային ժողովի կողմից արդեն իսկ ըն​դունվել է (2012 թվականի դեկտեմբերի 6-ին), ուս​տի Նախագծով առաջարկվում է սահմանել ՀՀ 2013 թվականի պետական բյուջեի կա​տար​​​ման եռամս​յակային հա​մա​մաս​նությունները, ինչպես նաև այդ տարվա պետական բյու​ջեի կա​տա​րումն ապա​հովող միջո​ցա​ռում​ները (Նախագիծը ունի նաև հույժ գաղտնի մաս): 

3. Տվյալ բնագավառում իրականացվող քաղաքականությունը Նախագծում ներկա​յաց​ված ՀՀ 2013 թվականի պետական բյուջեի կատարման եռամս​յա​կա​յին համամաս​նութ​յուն​ների հիմքում դրվել են ՀՀ կառավարության 2012 թվականի դեկ​տեմ​բե​րի 6-ի նիս​տին կառավարության անդամներին ներկայացված սկզբունքները: 

4. Կարգավորման նպատակը և բնույթը  Նախագծի ընդունմամբ առաջարկվող կար​գա​վորման նպատակն է ապահովել տվյալ տարվա պետական բյուջեի կատարման կազ​մա​կեր​պումը` այդ նպատակով պետական կա​ռա​վարման մար​մին​ներին համա​պա​տասխան հանձ​նարարականների տրման միջոցով:  

5. Նախագծի մշակման գործընթացում ներգրավված ինստիտուտները և անձիք Նա​​խագիծը մշակվել է ՀՀ ֆինանսների նախարարության կողմից: ՀՀ կառավարութ​յան հանձ​նա​րարությամբ պետական կառավարման մարմինները ներկայացրել են իրենց դիր​քո​րո​շումը Նա​խագծի նախնական տարբերակի նկատմամբ: Նա​խագ​ծում հաշ​վի են առնվել պե​​​տական կառա​վար​ման մարմինների կողմից դրա​նից հետո արված որոշ առա​ջար​​կու​թ​յուն​նե​րը: 

6. Ակնկալվող արդյունքը Նախագծի կիրառման դեպքում կապահովվի ՀՀ 2013 թվա​կա​նի պետական բյուջեի բնա​կանոն կա​տար​​ումն ըստ սահմանված եռամս​յակային հա​մա​մաս​նությունների, ինչպես նաև պետական կա​ռա​վարման մարմիններին կտրվեն հստակ հանձնարարականներ` այդ տար​վա պետական բյուջեի կա​​տա​րումն ապա​հովելուն ուղղված միջոցառումների իրա​կա​նաց​ման վերաբերյալ:

7. Այլ տեղեկություններ  Բացի ՀՀ 2013 թվականի պետական բյուջեի կատարման եռամս​յակային հա​մա​մաս​նու​թ​​յուն​​նե​րի սահմանման, Նախագծով առաջարկվում է`

7.1. Սահմանել

1) դա​տա​կան ակ​տերի հար​կադիր կատարողի 2013 թվա​​կա​նի բա​զա​յին պաշ​​տոնային դրույ​​քաչափերը` «Դատական ակտերի հարկադիր կատա​րումն ապա​հովող ծառայության մասին» ՀՀ օրենքին համա​պա​տաս​խան. 

2) որ Ռուսաստանի Դաշնության կողմից Հայաստանի Հանրապետությանը 2009 թվա​​​կա​նին տրա​մադրված պետական վարկի միջոցների հաշվին պետական բյուջեից տրա​​մադր​ված (տրա​մադր​վելիք) բյուջետային վարկերի վերադարձից 2013 թվականին ստացվող գու​մար​նե​րը մուտ​քագրվում են կայու​նաց​ման դե​պոզիտային հաշվին (բացառությամբ «ՀՀ 2013 թվա​կանի պետական բյուջեի մասին» ՀՀ օրենքով դեֆիցիտի ֆինանսավորման աղբ​յուր​նե​րի կազմում ար​տա​ցոլ​ված գումարների).

3) որ ՀՀ կառավարության 2009 թվականի հունիսի 26-ի N 717-Ա և 2012 թվականի օգոս​տո​սի 2-ի N 1018-Ն որոշումներով նա​խա​տես​ված սահ​մա​նաչափերի սահմաններում ՀՀ կառա​վա​րութ​յան ընդունած որոշումներով ՀՀ 2009-2012 թվա​կա​նների պետական բյու​ջեներից տրա​մադր​ման համար նա​խա​տես​ված այն վար​կերի գու​մար​նե​րը, որոնք 2009-2012 թվա​կա​ն​նե​րին չեն տրամադրվել, տրամադրվում են 2013 թվա​կանին` պայմանով, որ այդ վարկերի տրա​մադրումը չի խոչընդոտի Ռուսաստանի Դաշ​նու​թյան կողմից Հայաստանի Հան​րա​պե​տութ​յանը 2009 թվա​կա​նին տրա​մադրված պետական վար​կի միջոցների հաշվին «Հա​յաս​տա​նի Հան​րա​պետության 2013 թվականի պետական բյուջեի մասին» ՀՀ օրենքով նա​խա​տես​ված բյուջե​տա​յին ելքերի ֆինան​սա​վոր​մա​նը.
4) որ պետական կառավարման մարմինների կողմից ՀՀ 2013 թվականի պետական բյու​​​ջեի մի​ջոցների հաշվին ավտո​մեքենա​ների ձեռքբե​րու​մը պետք է իրականացվի ՀՀ կա​ռա​​​վա​րու​թյան 2008 թվա​​կա​նի հուլիսի 24-ի N 830-Ն որոշմամբ հաստատված չափո​րո​շիչ​նե​րին հա​մա​պա​տաս​խան` ան​կախ գնում​ների պլանում այլ չափորոշիչներով դրանց ներ​առ​ված լինելու հան​գա​մանքի,
5) պետական մարմինները սույն որոշմամբ հաստատվող գնում​նե​րի անվանացանկում նե​րառ​ված բաց ընթացակարգով գնման գործընթաց իրա​կա​նաց​նելու դեպքում գնման հայ​տա​րա​րությունները պետք է հրապարակեն մինչև 2013 թվա​կա​նի մարտի 30-ը: Նշված ժամ​կետներում հայտարարությունները հրապարակված չլի​նե​լու դեպքում, այդ գնումների հա​մար պա​տասխանատու պետական մարմինը ՀՀ վար​չապետին է ներ​կա​յաց​նում հիմնավո​րում​ներ` հայտարարությունները չհրա​​պարակելու վերաբերյալ, որն ընդունելի հա​մար​վելու դեպ​քում է միայն տվյալ պե​տա​կան մարմնին թույ​լատրվում է նշված գնման գործընթացի իրա​​կանացումը: ՀՀ վարչապետին կողմից տվյալ պե​տա​կան մարմ​նի ներ​​կա​յաց​ված հիմ​նա​վո​րումները` բաց ընթացակարգով գնման հայտարարությունները չհրա​​պա​րա​կելու վերա​բեր​​յալ ընդունելի չհամարվելու դեպքում, տվյալ պետական մարմինը այդ մա​սին տե​ղե​կատ​վու​թյունը ստա​նալու օրվանից մեկամսյա ժամկետում սահմանված կարգով ՀՀ կա​ռա​վա​րու​թ​​յուն է ներկայացնում է առաջարկություն այդ գնման գործ​ընթացի հա​մար նա​խա​տես​​ված բյու​ջետային հատկացումները (բացառությամբ պե​տա​կան հիմնարկ​ների հա​մար սահ​ման​ված կար​գով բացված արտաբյուջետային հաշիվներից իրականացվող ծախ​սե​րի ֆի​նան​​սա​վոր​​ման համար նախատեսված հատկացումների) ՀՀ 2013 թվա​​​​կանի պետական բյու​ջե​ով նա​խա​տեսված ՀՀ կառա​վա​րութ​յան պա​​​​հուստային ֆոնդի համալրմանն ուղղելու վերա​բեր​յալ.

6) «Եկամտային հարկի մասին» և «Ավելացված արժեքի հարկի մասին» ՀՀ օրենքներում կատարված փոփոխություններով պայմանավորված ՀՀ 2013 թվականի պետական բյուջեով նախատեսված ծախսային ծրագրերի ֆինան​սա​վորման համար լրացուցիչ գումարների հատ​​կացման ան​հրա​ժեշտություն առաջանալու դեպքում` շա​հա​գրգիռ պետական մարմին​նե​րի կողմից ներ​կա​յացված համապատասխան հիմնավորումների առ​կա​յությամբ հարցը կար​​գավորվում է ՀՀ 2013 թվականի պե​տական բյուջեի եկամուտների և ծախսերի հաս​տատ​ված տարեկան գումարների ավելացման եղա​նա​կով:

7.2. Հաստատել`

1) ՀՀ Ազգային ժողովի ընտրություններում 3 և ավելի տոկոս ձայն հավաքած կուսակ​ցութ​յուն​նե​րին և կուսակցությունների դաշինքներին «Կու​սակ​​ցու​թ​յուն​նե​րի մասին» ՀՀ օրեն​քին համապատաս​խան նյութական աջակ​ցու​թ​յան համար նախատեսված հատ​կա​ցում​նե​րի 2013 թվականի, ըստ առանձին կուսակցությունների, բաշխումը.

2) «Հայաստանի Հանրապետության 2013 թվականի պետական բյուջեի մասին» ՀՀ օրեն​քով նախատեսված պետության կողմից Երևանի քա​ղա​քապետին պատ​վիրակված լիա​զո​​րու​թ​յունների ֆինանսավորման այն ծրագրերի ցան​կը, որոնց գծով ՀՀ տարածքային կա​ռա​​վար​ման նա​խա​​րա​րու​թյանը վերապահված բյուջետային հատկացումների գլխավոր կար​գադ​​րիչի իրա​վունք​նե​րը փոխանց​վում են Երևանի քաղաքապետարանին. 

3) «Հայաստանի Հանրապետության 2013 թվականի պետական բյուջեի մասին» ՀՀ օրեն​քի N 1 հավելվածով սահմանված բյուջետային հատ​կացումների հաշ​վին պետության կա​րիք​նե​րի (բացա​ռու​թ​յամբ արտասահմանում գտնվող ՀՀ պետական հիմնարկների և ներ​կա​​յա​ցու​ցիչ​նե​րի գոր​ծու​նեու​թյան ապահովման ծրագ​​րերի, ինչպես նաև օտարերկրյա պե​տութ​​յուն​​նե​րի, միջազ​գա​յին կազմա​կեր​պու​թյունների և այլ ար​տաքին դոնորների աջակ​ցու​թ​յամբ Հա​​յաստանի Հանրապետությունում իրա​կա​նացվող նպա​տակային ծրագրերի) համար 2013 թվա​կանին իրակա​նաց​վելիք գնումների ան​վա​նա​ցանկը: 

7.3. Հանձնարարել պետական կառավարման մարմիններին`

1) յուրաքանչյուր եռամսյակի ավար​տից հե​տո 25-օրյա ժամկետում ՀՀ կառավարություն ներ​​կա​յացնել բացատրագիր իրենց կող​մից ղե​կա​վար​վող մարմինների կողմից իրա​կա​նաց​վող ծրագրերի գծով սահմանված բյու​ջե​տա​յին հատ​կա​ցում​նե​րի եռամսյակային (աճո​ղա​կան) սահմանաքանակների թե​րի իրացման պատ​ճառ​նե​րի վերաբերյալ, ինչ​պես նաև տե​ղե​կատ​վություն այդ սահ​մա​նա​քա​նակ​նե​րի թերի իրաց​ված մա​սի 2013 թվականի մնացած ժա​մա​նակահատվածում իրաց​ման գծով ձեռ​նարկ​ված մի​ջոցների կամ այդ մասի հետագա իրաց​​ման աննպատակահարմարության կամ ան​հնա​րի​նու​թ​յան մասին.

2) ձեռնարկել բոլոր անհրաժեշտ միջոցները` ՀՀ 2013 թվա​​կա​նի պետական բյուջեով նա​խա​​տես​ված` արտաքին աղբյուր​նե​րից վարկերի և պաշ​տո​նական դրա​​մաշնորհների ստաց​ման նախա​պայ​ման​ների ապահովման հա​մար.

3) ՀՀ 2013 թվականի կապիտալ շի​նարա​րու​թյան և հիմնանորոգման ծախ​սերի պետա​կան պատ​վե​րով նա​խա​տեսված առանձին օբյեկ​տների գծով սահմանված հատ​​​կացումների գու​մարների և դրանց նա​խա​հաշ​վային ար​ժեքների միջև դրական տար​բե​րութ​յան և (կամ) մրցույթ​ների արդ​յունք​նե​րով տնտես​ված գումարների առաջացման դեպքում ՀՀ կառավա​րու​թ​յուն ներկայացնել ՀՀ փոխ​վար​չա​​պետ, տա​րած​քա​յին կառավարման նախարարի ու ՀՀ ֆի​նանս​​ների նախարարի հետ համա​ձայ​նեց​ված առա​ջար​կու​թյուն ազատ​​ված բյուջետային հատ​կացումների օգ​տա​գործ​ման ուղ​​​ղությունների վե​րա​բեր​յալ.

4) սահմանել խիստ հսկողություն ենթակա հիմնարկների կողմից իրականացվող ծախ​սե​րի նկատ​​​​​​մամբ, կանխել և թույլ չտալ հաստատված նախահաշիվների առանձին ծախսային հոդ​​ված​ների նկատ​մամբ փաստացի ծախսերի գերազանցում.

5) ՀՀ կառավարության 2011 թվականի փետրվարի 10-ի N 168-Ն որոշմամբ հաս​տատ​ված` գնումների գործընթացի կազմակերպման կարգի համաձայն պետական բյու​ջեով նա​խա​տես​​ված, ինչպես նաև պետական մարմինների ու պետական հիմնարկների տնօ​րի​նու​թյան տակ գտնվող այլ միջոցների հաշվին կատարվող գնումների պլանում փոփո​խութ​յուն​ներ կա​տա​րելիս ՀՀ ֆինանսների նա​խա​րարություն ներկայացնել գնման ձևի փոփո​խութ​յան վե​րա​բեր​յալ հիմնավորումները:

7.4. Հանձնարարել պետական սեփականություն հանդիսացող բաժնետոմս (բաժնե​մաս) ունե​​​​ցող ըն​կերությունների բաժնետիրոջ իրավասություններ իրականացնող` ՀՀ կա​ռա​վա​րու​​​​թ​յան կողմից լիազորված մարմինների ղեկավարներին` ՀՀ կառավարութ​յան 2011 թվա​​կա​​նի մար​տի 3-ի «Պե​տու​թյան սե​փականություն հանդիսացող բաժնեմաս ունեցող առևտ​​րա​​​յին կազմակե​րպու​թ​յուն​նե​րի շահույթի բաշխ​ման, շա​հու​թա​բա​ժին​ների հաշվարկ​ման և Հա​​յաստանի Հանրա​պե​տու​թ​յան պե​տա​​կան բյուջե վճար​ման կարգը հաստատելու և Հա​յաս​տա​նի Հանրա​պե​տու​թ​յան կառա​վա​րու​թյան 2001 թվականի դեկ​տեմ​բերի 5-ի N 1194 որոշ​ման մեջ փոփո​խու​թ​յուն կատարելու մա​սին» N 202-Ն որոշ​մամբ սահ​ման​ված չափով և հաստատված կարգով ու ժամ​կետներում շա​հութաբաժինների վճա​րու​մը ՀՀ 2013 թվա​կա​նի պե​տա​կան բյուջե և այդ ըն​կե​րութ​յուն​նե​րի` նախորդ տարիների ֆինանսատնտե​սա​կան գոր​ծու​նեու​թյան արդյուն​քում շա​հու​թա​բա​ժին​ների գծով ՀՀ պետական բյուջեի նկատ​մամբ 2013 թվա​կա​նի հուն​վարի 1-ի դրու​թ​յամբ առաջացած պարտ​քերի մարումը (մինչև 2013 թվականի հու​լի​սի 1-ը):

7.5. «Նոր Ակունք» և «Հայջրմուղ​կո​յու​ղի» ՓԲԸ-րի ֆի​նան​​​սա​կան առողջացմանը նպաս​տե​լու նպատակով այդ ընկերություններին ազա​տել Հա​մաշխարհային բանկի, Վե​րա​կա​ռուց​ման և զարգացման եվրոպական բանկի և Գերմանիայի զար​գացման բանկի վար​կա​յին ծրագ​​րե​րով նախատեսված` մինչև 2014 թվա​կանի հունվարի 1-ը վար​կերի սպա​սարկ​ման (տո​կոսավճարների) վճարման գծով առա​​ջացած պար​տա​վորու​թ​յուն​ներից.

7.6. Հանձնարարել 

1) Նախագծի N 11 հավելվածում («Հայաստանի Հանրապետության 2013 թվա​կա​նի պե​տա​​կան բյուջեի մասին» ՀՀ օրենքով սահմանված ծախսային ծրագրերի իրականացումը բնու​​​թագ​րող արդ​​յուն​քի ցուցանիշների եռամսյակային կանխատեսումները) ընդգրկված պե​տա​կան կա​ռա​վարման մարմին​նե​րի ղե​կա​վար​նե​րին` բյուջետային հաշվետվություններ ներ​կա​յացնելու համար սահմանված կար​գով ՀՀ ֆինանսների նախարարություն ներկայացնել եռամս​յա​կա​յին հաշվետվու​թ​յուններ այդ հավել​վա​ծի` իրենց կողմից ղեկավարվող մար​մին​նե​​րին համա​պա​տաս​խանող աղյուսակ​նե​րում նշված արդ​յուն​քի ցուցանիշների կա​տար​ման վե​​րա​բերյալ:

2) ՀՀ ֆի​նանս​​ների նախարարին` 

- մեկամսյա ժամկետում ՀՀ կառավարության անու​նից ԼՂՀ կառավարության հետ կնքել պայ​​մա​նա​գիր ՀՀ 2013 թվականի պետական բյուջեից ԼՂՀ-ին` մինչև 2015 թվականի հուն​​վա​րի 1-ը մարման ժամկետով, տա​րե​կան 0,01 տոկոս տո​կո​սա​դրույ​քով բյու​ջետային վարկ տրա​մադ​րե​լու մասին.

7.7. Հաշվի առնելով ՀՀ գիտությունների ազգային ակադեմիայի և ՀՀ կառավարությանն առընթեր պետական եկամուտների կոմիտեի առաջարկությունները Նախագծով առա​ջարկ​վում է ՀՀ 2013 թվա​կանի պետական բյու​ջե​ով նա​խատեսված ՀՀ կա​ռա​վարության պա​հուս​​տա​​​յին ֆոն​դից փորձաքննությունների կատարման ծառայություններ ձեռք բերելու նպա​տա​կով ՀՀ կառավարությանն առընթեր պետական եկամուտների կոմիտեին հատկացնել 23.0 մլն դրամ:
7.8. Նախագծով առաջարկվում է որոշակի վերաբաշխումների իրականացում` ՀՀ պաշտպանության և մշակույթի նախարարությունների, ինչպես նաև ՀՀ կառավարությանն առընթեր ազգային անվտանգության ծառայության առաջարկություններին համապա​տաս​խան: 
7.9. Նախագծով առաջարկվում է նաև ՀՀ 2013 թվականի պետական բյուջեի եկա​մուտ​ներ և ծախսերի տարեկան գումարների ավելացում շուրջ 85.3 մլն դրամով` Երևանի մետ​րոպոլիտեն, մշակույթի և անասնաբուժական կարանտինային սահմանա​փա​կում​ների իրա​կանացման, ՀՀ արդարադատության նախարարության հատուկ ծառայողների վե​րա​պատ​րաստման ոլորտներ արտագերատեսչական պահպանություն իրականացնող ՀՀ ոս​​տի​​կանության ծառայողների «Եկամտային հարկի մասին» ՀՀ օրենքում կատարված փո​փո​​խու​թյամբ պայմանավորված հարկման դաշտում ընդգրկելու հետ կապված: 

7.10. Նախագծով առաջարկվում է պետական կառավարման մարմիններին տալ նաև մի շարք այլ` ՀՀ 2013 թվականի պետական բյուջեի կատարման բնականոն ընթացքի ապա​հով​մանն ուղղված հանձնարա​րա​​կան​ներ:

ՏԵՂԵԿԱՆՔ

Նախագծի ընդունման դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

Նախագծի ընդունումը հանգեցնում է «Հայաստանի Հանրապետության 2013 թվա​կանի պե​տա​կան բյուջեի մասին» ՀՀ օրենքով սահմանած պետական բյուջեի եկամուտների և ծախ​​​​սե​րի տա​րե​կան ցուցանիշների 85.3 մլն դրամով ավելացմանը: 

ՏԵՂԵԿԱՆՔ

Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

Նախագծի ընդունման առնչությամբ Նախագծի համաձայն առան​ձին պետական կա​ռա​​վար​ման մարմիններ ՀՀ կառավարության հաստատմանը պետք է ներ​կա​յաց​նեն տվյալ տարվա պետական բյուջեով իրենց գծով նախատեսված առանձին ծախսերի գծով տա​րե​կան ծրագրեր: 
Նախագիծը համապատասխանում է միջազգային պայմանագրերով ստանձ​նած պար​տա​վո​րու​թ​յուններին:

ՏԵՂԵԿԱՆՔ

Նախագծի նախագծմանը և քննարկմանը հասարակաության

մասնակցության մասին

Նախագծի նախագծմանը և քննարկմանը հասարակությունը չի ներ​​գրավվել` դրա ան​հրա​ժեշտութ​յան բացակայության պատճառով` ելնելով Նախագծով կար​գա​վոր​վող հար​ցերի շրջանակից և բնույ​թից:

